
2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

I k k i  d a r y o  o r a l i g ‘ i d a  y a s h a g a n 
xalqlar madaniyati, urf-udumlari, odatlari 
haqida qadim yunon tarixchilari-yu bu zaminga 
qadami yetgan arab-u Chin sayyohlarigacha 
boy ma’lumotlar yozib qoldirishgan. Ularning 
ayrimlarida bu o‘lkadan boylik orttirishdek 
pinhoniy maqsadlar yashiringan bo‘lsa, 
boshqalarida tamaddunlar chorrahasida 

Qardoshlik rishtalari

qit’alarni bog‘lash bilan bog‘liq ezgu g‘oyalar 
mujassam edi. Nimaiki bo‘lmasin, Buyuk 
Ipak va nefrit yo‘llarida karvonlar qatnovi 
turli yurtlar-u xalqlarning madaniy-ma’rifiy 
integrats iyalashuviga beqiyos ulush 
qo‘shganini ko‘pchilik minnatdorlik bilan 
e’tirof etadi.

Ushbu muborak zaminda tamal toshi 

qo‘yilgan turli fanlar sharofatidan kamol 
topgan serjilo tafakkur samarasi o‘laroq dunyo 
Renessansi ufqida insoniyatning zulmatli 
yo‘llari yorishdi. Bu hodisa unga umidvor 
kayfiyat va parvozi yuksak ruh baxshida 
etgani esa yuksak madaniyat, ma’rifat 
manzil-marohillariga yo‘l ochdi. Bu madaniy 
hodisalarning ildizlarida hali o‘z kashshoflarini 
kutib yotgan sirli xazinalar bisyorligi uchinchi 
Renessans taqdimotiga bel bog‘lagan yangi 
O‘zbekistonning ilm-u ma’rifat, ta’lim-tarbiya, 

qo‘ni-qo‘shnilar bilan do‘stona aloqalarga 
suyanishi ehtiyojini yanada yuksaltirdi. Etnik 
jihatlar umumiyligidan tashqari, muqaddas 
yerda tomir yoygan bir daraxtning turli 
shoxlarida yagonalik ahamiyat kasb etganini 
e’tirof etmay iloj yo‘q. Bu xalqlarni bir-biriga 
gij-gijlab o‘rtasiga qandaydir nifoq solish istagi 
esa ularning metindek mustahkam irodasiga 
ochiq maydonlarda bas kela olmagan 
dushmanlar fitnasidan o‘zga narsa 
emasligi ham sir emas.

O‘zbekiston iqtisodiyotining kimyo, 
to‘qimachilik va qishloq xo‘jaligi sohalarida 
yirik investor va muhim texnologik hamkor 
bo‘lgan ushbu kompaniya bilan o‘zaro manfaatli 
sheriklikni yanada rivojlantirish masalalari ko‘rib 
chiqildi.

Ta’kidlash joizki, “Indorama Corporation” 
tomonidan mamlakatimizda paxta tolasini 
yetishtirish va chuqur qayta ishlashga qaratilgan 
yirik investitsiya loyihalari amalga oshirildi. 
Qo‘qon superfosfat zavodi modernizatsiya 
qilinmoqda.

Davlatimiz rahbari singapurlik investorning 
O‘zbekistonda yangi loyihalarni amalga oshirish, 
shu jumladan, “Farg‘onaazot” aksiyadorlik 
jamiyati quvvatlarini kengaytirish, tarmoq 
korxonalarini xususiylashtirish, to‘qimachilik 
va qishloq xo‘jaligida zamonaviy ishlab 
chiqarishlarni tashkil etish rejalarini qo‘llab-
quvvatladi.

Ushbu loyihalarni amalga oshirish natijasida 
kompaniyaning mamlakatimizga to‘g‘ridan-to‘g‘ri 
investitsiyalari umumiy hajmi hozirgi 600 million 
dollardan 850 million dollargacha oshadi.

Investitsiyaviy hamkorlikning ustuvor 
loyihalarini ilgari surish bo‘yicha “Yo‘l xaritasi”ni 
qabul qilish muhimligi qayd etildi.

O‘zA.

“INDORAMA CORPORATION” KOMPANIYASINING 
MAMLAKATIMIZDAGI FAOLIYATINI 

KENGAYTIRISH REJALARI QO‘LLAB-QUVVATLANDI
O‘zbekiston Respublikasi Prezidenti Shavkat Mirziyoyev 11-oktabr kuni 
Singapurning “Indorama Corporation” kompaniyasi asoschisi va raisi 

Shri Prakash Loxiya boshchiligidagi delegatsiyani qabul qildi.

O‘zbekiston Respublikasi Prezidenti 
Matbuot xizmati surati.

B u g u n g i  k u n d a 
mamlakatimizda Chexiya 
kapitali ishtirokida 50 ga yaqin 
korxonalar faoliyat yuritmoqda. 
Joriy yil yanvar — avgust 
oylarida o‘zaro savdo miqdori 
2 yarim barobar o‘sishiga 
mamlakatimizning Yevropa 
Ittifoqi Preferensiyalar bosh 
tizimi (“GSP+”)ga qo‘shilgani 
ham yordam berdi.

Qayd etish kerak, forum 
ikki mamlakat qishloq xo‘jaligi 
sohasidagi islohotlar doirasida 
istiqbolli reja va tashabbuslarni 
tanlab olish, ilgari surish 
hamda Reyestrga kiritilgan 
loyihalarni amalga oshirish 
jarayonini qo‘llab-quvvatlash 
va  muvo f i q l ash t i r i shga 

Toshkentda O‘zbekiston — Chexiya biznes 
forumi bo‘lib o‘tdi. 

Anjumanda qishloq xo‘jaligi vaziri Marek Viborniy 
boshchiligidagi Chexiya Respublikasi delegatsiyasi 
a’zolari, ko‘plab xorijlik va mahalliy ekspertlar, 
ishbilarmon doira vakillari, olimlar ishtirok etdi.

qaratilgan muhim tadbirdir.
Tomonlar xalqaro oziq-

ovqat xavfsizligi standarti, 
qishloq xo‘jaligida ishlab 
chiqarishni monitoring qilish 
tizimi, ekologiya va oziq-ovqat 
xavfsizligini ta’minlash singari 
dolzarb masalalarni ko‘rib 
chiqdi.

S h u n i n g d e k ,  e k i n n i 
yetishtirish va qayta ishlash 
dasturlarini ishlab chiqish, 
to‘g‘ridan-to‘g‘ri hamda o‘zaro 
yetkazib berishning kelishilgan 
sxemalarini shakllantirish, 
sifatli va arzon oziq-ovqat 
mahsuloti yetkazib berish 
uchun samarali  logistika 
shakllantirish zarurligi 
aytildi. 2

Prezident sifatida dastlabki ishlarimdan biri qo‘shni mamlakatlar bilan 
do‘stona munosabatlarni o‘rnatish bo‘ldi. Yillar davomida yechimini 
kutayotgan muammolar hal etildi. Buning natijasida Markaziy Osiyo 
davlatlari bilan barcha sohalardagi aloqalarimiz yangi bosqichga chiqdi.

Shavkat MIRZIYOYEV,
O‘zbekiston Respublikasi Prezidenti

Ma’lumki, turizm iqtisodiyot uchun 
qo‘shimcha va tuganmas manba. Shu 
bois har bir davlat sayyohlarni jalb 
etishga harakat qiladi. Mamlakatimizda 
b u  s o h a g a  k e n g  i m k o n i y a t l a r 
yarati layotgani nati jasida mehmon 
o‘rinlari, sayohat joylari va yo‘nalishlari 
ko‘payib bormoqda.

O‘tgan 8 oyda yurtimizga xorijdan 4 
million 300 ming nafar turist kelgan, ulardan 
1 milliard 400 million dollar tushum bo‘lgan. 
Qo‘shimcha dam olish kunlari va chegirma 
berilgani natijasida ichki sayyohlar soni 15 
million nafarni tashkil qilib, o‘tgan yildagiga 
qaraganda 2 barobar o‘sgan.

Tu r i z m  i n f r a t u z i l m a s i  i z c h i l 
rivojlanmoqda. Joriy yilda 15 mingta yangi 
mehmon o‘rni tashkil etilib, ularning soni 
137 mingtaga yetdi. 540 ta dam olish va 
ko‘ngilochar maskan barpo etildi, 70 ta 
turizm marshruti ochildi.

Shuningdek, 6 ta xususiy aviakompaniya 
ish boshladi, yangi 23 ta samolyot olib 
kelindi, 20 ta xalqaro va 6 ta ichki qatnov 
yo‘lga qo‘yildi. Samarqand aeroportida 
haftalik xalqaro reyslar 46 tadan 85 taga 
ko‘paydi. 1 ming 300 ta zamonaviy avtobus 
xarid qilinib, 38 ta yo‘nalish ochildi.

Yig‘ilishda turistlarni ko‘paytirish 
bo‘yicha yangi imkoniyatlar muhokama 
qilindi.

Avvalo, qo‘shni davlatlardan, Rossiya 
va Xitoydan sayyohlarni jalb qilish uchun 
qulay imkoniyat borligi ta’kidlandi. Xususan, 
yurtimiz viloyatlari Xitoy provinsiyalari bilan 
hamkorlik o‘rnatgan. Bundan foydalanib, 
hududlarimiz turistik salohiyatini targ‘ibot 
qilib, Xitoydan yiliga 1 million sayyohni jalb 
qilish mumkinligi aytildi.

Mamlakatimizga uzoq davlatlardan 
turistlar kelishi ham ko‘paygan. Misol 
uchun, Hindiston, Yaponiya, AQSH va 
italiyalik sayyohlar soni 3-4 barobar 
oshgan. Birgina Xorazmga Ispaniyadan 
40 ming turist tashrif buyurgan. Lekin 
ular tranzit orqali kelayotgani sababli 
ortiqcha xarajat qilyapti. Agar Madriddan 
yurtimizga aviareys qo‘yilsa, turoperatorlar 
sayyohlarni 4 karra oshirishga tayyorligini 
bildirgan.

Shu bois Transport  vazi r l ig iga 
xor i jdagi  e lch i lar imiz  b i lan b i rga 
aviaqatnovlarni ko‘paytirish choralarini 
ko‘rish topshirildi.

Yaqinda, 16 — 20-oktabr kunlari 
Samarqand shahrida ilk bor Jahon turizm 
tashkilotining Bosh assambleyasi yig‘ilishi 
bo‘lib o‘tadi. Unga 128 ta mamlakatdan 1 
mingdan ziyod ishtirokchilar, shu jumladan, 
79 nafar turizm vaziri, 24 nafar vazir 
o‘rinbosari kelishi kutilmoqda.

— Bu tadbir mamlakatimiz turizm 
salohiyatini ko‘rsatish uchun juda katta 
imkoniyat, — dedi davlatimiz rahbari.

Shu bois Qoraqalpog‘iston Respublikasi 
va viloyatlardan soha vakillarini jalb 
qilib, har bir hududning tarixi, tabiati, 
madaniyati, ziyoratgohlari, ovqatlari, 
sayyohlik maskanlari va marshrutlarini 
namoyish etish, loyihalar taklif qilib, 
kelishuvlarga erishish zarurligi ta’kidlandi.

Turistlarni jalb qilish bo‘yicha yana 

bir katta yo‘nalish bu — madaniy 
tadbirlar. Prezidentimiz tashabbusi bilan 
Qoraqalpog‘iston va ayrim viloyatlarda 
festivallar tashkil etilgan. Shu tajriba 
asosida qolgan hududlarda ham turistlarni 
jalb qi ladigan madaniy tadbirlarni 
ko‘paytirish topshirig‘i berildi. 

Davlatimiz rahbari mamlakat imijida kino 
san’atining o‘rniga alohida e’tibor qaratdi. 
Madaniyat vazirligi va Kinematografiya 
agentligiga bu borada ko‘rsatmalar berildi.

“Ipak yo‘li” turizm va madaniy meros 
xalqaro universiteti mutaxassislari 
ishtirokida servis sifati hamda soha 
xodimlarining malaka va madaniyatini 
oshirish vazifasi qo‘yildi.

Joylardagi sayilgoh va istirohat bog‘larini 
jonlantirish, tematik turizm ko‘chalarini 
tashkil qilish, badiiy jamoalarni libos va 
anjomlar bilan ta’minlash masalalariga ham 
to‘xtalib o‘tildi.

Yig‘ilishda “Yashil makon” umummilliy 
loyihasi doirasidagi ishlar ham ko‘rib 
chiqildi.

Yurtimizda bu harakat boshlanganiga 2 
yil bo‘ldi. Shu davrda 1 ming 200 gektardan 
ortiq yashil bog‘ va ja moat parklari, 1 
million gektardan ziyod yashil hudud 
va qoplamalar barpo etildi. Umuman, 
jamiyatda, mas’ullarda daraxtga nisbatan 
munosabat o‘zgardi.

Endi 25-oktabrdan 1-dekabrgacha 
“Kuzgi daraxt ekish mavsumi” e’lon qilinadi. 
Bu mavsumda 85 million tup ko‘chat ekilishi 
mo‘ljallangan.

Buning uchun Respublika shtabi tuzilib, 
unga Fanlar akademiyasi, Tuproqshunoslik 
va agrokimyoviy tadqiqotlar hamda O‘rmon 
xo‘jaligi ilmiy-tadqiqot institutlari, o‘rmon 
xo‘jaligi rahbarlari kiritiladi. Ular tuproq 
tahlili va iqlim sharoiti asosida ko‘chat turini 
belgilab beradi. 

O‘rmon xo‘jaligi agentligi tomonidan 
har bir mahallaga 200 tadan ko‘chat 
bepul yetkazib beriladi. Shuningdek, 
15 -ok tab rdan  ba rcha  tuman  va 
mahallalarda ko‘chat yarmarkasi tashkil 
qilinadi.

Ko‘chat ekishda manfaatdorlikni 
oshirish maqsadida avtomobil, temir 
yo‘l, daryo va kanallar bo‘yi aholi va 
tadbirkorlarga shartnoma asosida yer 
toifasi o‘zgartirilmasdan bo‘lib beriladi.

Kambag‘a l l i kn i  q isqar t i r i sh  va 
bandlik vazirligining Jamoat ishlari 
jamg‘armasi mablag‘lari bundan buyon 
mahallalarning o‘ziga beriladi va daraxt 
ekish, parvarishlash hamda tozalik 
tadbirlariga yo‘naltiriladi.

Ma’lumki, viloyat, tuman va shaharlarda 
obodonlashtirish bo‘limlari bor. Bu 
xizmatlarni tajriba tariqasida xususiy 
sektorga berish taklifi bildirildi. Bunda 
har bir ko‘cha daraxtlari bilan alohida-
alohida lot qilinib, bir yillik mablag‘i bilan 
ochiq tanlovga qo‘yiladi. Mutasaddilarga 
shu boradagi shartlar va moliyalashtirish 
tartibini ishlab chiqish topshirildi.

Yig‘ i l ishda muhokama qi l ingan 
masalalar yuzasidan tarmoq va hududlar 
rahbarlari axborot berdi.

O‘zA.

TURIZM SOHASI VA 
“YASHIL MAKON” LOYIHASI 
DOIRASIDAGI VAZIFALAR 

MUHOKAMA QILINDI
Prezident Shavkat Mirziyoyev raisligida 11-oktabr 
kuni turizm va madaniyat maskanlari imkoniyatini 

to‘liq ishga solish, “Yashil makon” umummilliy 
loyihasining kuzgi mavsumini tashkil etish masalalari 

yuzasidan videoselektor yig‘ilishi o‘tkazildi.

Sammit tadbirlari davomida MDH doirasidagi 
ko ‘p  tomonlama hamkor l i kn i  yanada 
kengaytirish, jumladan, savdo, investitsiyalar, 
sanoat kooperatsiyasi,  innovatsiyalar, 
raqamlashtirish, transport, ta’lim, madaniyat va 
boshqa sohalarda qo‘shma dastur va loyihalarni 
amalga oshirish masalalari ko‘rib chiqiladi.

D a v l a t  r a h b a r l a r i  x a l q a r o  k u n 
ta r t ib idag i  masa la la r  yuzas idan ham 
fikr almashadilar.

Yig‘ilish yakunida Hamdo‘stlik doirasidagi 
hamkorlikning ustuvor yo‘nalishlariga doir 
qator bitim va qarorlarni qabul qilish ko‘zda 
tutilgan.

O‘zA.

O‘ZBEKISTON 
RESPUBLIKASI

PREZIDENTI MDH
SAMMITIDA

ISHTIROK ETADI
O‘zbekiston Respublikasi 

Prezidenti Shavkat Mirziyoyev 
Qirg‘iz Respublikasi Prezidenti 

Sadir Japarovning taklifiga 
binoan Mustaqil Davlatlar 

Hamdo‘stligi Davlat rahbarlari 
kengashining navbatdagi 

majlisida ishtirok etish uchun 
13-oktabr kuni amaliy tashrif 

bilan Bishkek shahrida bo‘ladi.

MAQSAD – XOTIN-QIZLAR FAOLLIGINI OSHIRISH
Poytaxtimizda “Qizlar — millat tayanchi” shiori 

ostida “Sening tashabbusing — sening kelajaging 
uchun” nomli respublika forumi bo‘lib o‘tdi. 
Anjumanda yurtimizning barcha hududidan 200 ga 
yaqin xotin-qizlar qatnashdi.

F o r u m  d o i r a s i d a 
ishtirokchilar Oliy Majlis 
Senatiga tashrif buyurib, 
yoshlar qonun ijodkorligi 
hamda Senat va uning 

a’zolari faoliyati bilan yaqindan 
tanishish imkoniga ega bo‘ldi. 

U c h r a s h u v d a 
mamlakat imizda xot in-
qizlarning huquq va qonuniy 

manfaatlarini himoya qilish, 
ularning iqtisodiy, ijtimoiy 
va siyosiy faolligini oshirish, 
sog‘lig‘ini saqlash, kasbga 
o ‘q i t i sh  va  band l ig in i 
ta’minlash, tadbirkorlikka 
jalb etish, ehtiyojmand 
opa-singillarimizni ijtimoiy 
qo‘llab-quvvatlash hamda 
gender tenglikni ta’minlash 
borasida tizimli islohotlar 
olib borilayotganligi alohida 
ta’kidlandi.

Tadbirda qayd etilganidek, 
BMT Bosh Assambleyasining 
2011-yil 19-dekabrdagi 
rezolyutsiyasiga asosan 
11-oktabr — Xalqaro qizlar 
kuni sifatida keng miqyosda 
nishonlab kel inmoqda. 
Bu sana butun dunyoda 
qizlarning yashash sharoitlari, 
huquq va erkinliklari bilan 
bog‘liq holatlarni o‘rganish va 
tahlil qilish imkonini 
beradi.

DARSLIK VA O‘QUV QO‘LLANMALARINING 
YANGI AVLODINI YARATISH ISHLARI QANDAY BORMOQDA?
Kecha Oliy Majlis Qonunchilik palatasida “Adolat” SDP fraksiyasi 

tashabbusi bilan navbatdagi “Hukumat soati” o‘tkazildi. Unda deputatlar 
“Umumiy o‘rta ta’limni yangi bosqichga olib chiqish, ta’lim sifatini oshirish 
va ta’lim dasturlarini takomillashtirish borasidagi vazifalardan kelib chiqib 
sohadagi boshqaruv tizimini tashkil etishga qaratilgan qonunchilikning 
bajarilishi holati to‘g‘risida”gi masalani muhokama qildilar.

“Hukumat soati”

Muloqot

Kun tart ibidagi ushbu masala 
yuzasidan deputatlarning savollariga 
maktabgacha va maktab ta’limi vazirining 
birinchi o‘rinbosari U. Sharifxo‘jayev 
javob berdi.

Ta’kidlanganidek, Prezidentimiz 
r a h b a r l i g i d a  k e y i n g i  y i l l a r d a 
mamlaka t im izda  ta ’ l im t i z im in i 
yanada rivojlantirish, darslik va o‘quv 
qo‘llanmalarini zamon talablari asosida 

takomillashtirish hamda ularning yangi 
avlodini yaratish, o‘qituvchi kasbining 
maqomi va obro‘sini ko‘tarish, ularni 
moddiy va ijtimoiy qo‘llab-quvvatlash 
borasida izchil islohotlar amalga 
oshirilmoqda.

“Hukumat soati”da Qonunchilik 
palatasi deputatlari maktab ta’limi 
t izimini boshqarishning samaral i 
mexanizmlarini joriy etish, rahbar 

va pedagog xodimlarni  tanlash, 
l a v o z i m i g a  t a y i n l a s h ,  q a y t a 
tayyorlash va malakasini oshirishning 
tashki l iy-huquqiy mexanizmlarini 
takomillashtirish bo‘yicha ko‘rilayotgan 
chora-tadbirlar bilan qiziqdi.

Maktabgacha va maktab ta’limi 
vazirining birinchi o‘rinbosari so‘nggi 
yillarda mamlakatimizda yangicha 
fikrlaydigan, yuksak mezonlar asosida 
ta’lim-tarbiya beradigan o‘qituvchi 
va pedagoglarni yetishtirish, ularni 
qo‘llab-quvvatlash masalasiga davlat 
s iyosat i  darajasida katta e’ t ibor 
qaratilayotganligini qayd etdi. Yangi 
tahrirdagi Konstitutsiyada ham ilk bor 
o‘qituvchi maqomi alohida belgilanib, 
ta’lim tizimini rivojlantirish davlatning 
bosh  vaz i fa la r i  qa to r i ga 
kiritilganligini bildirdi.

O‘ZBEKISTON–CHEXIYA 
BIZNES FORUMI

MANGU QULAMAS CHO‘QQILAR

Mazkur chiqindi poligoni 1970-yilda 
foydalanishga topshirilgan bo‘lib, 
maydoni 13 gektardan iborat. Bu yerda 
to‘plangan chiqindilar miqdori bugungi 
kunda 587 ming tonnadan oshib ketgan. 
Poligon yaqin masofada boshqa muqobil 
chiqindi tashlash uchun bo‘sh yer 
maydonlari mavjud emasligi bois hozirda 
Qo‘qon shahar va Dang‘ara tumanidagi 
yuridik va jismoniy shaxslarga xizmat 
ko‘rsatib kelmoqda.

Obyekt 2021-yil 22-fevraldan davlat-
xususiy sheriklik asosida Rishton 
tumani “Agro Rishton Ta’mir Servis” 
MCHJga o‘n yil muddatga berilgan.

Ma ’ l um  bo ‘ l i sh i cha ,  ushbu 
chiqindi poligoni rekultivatsiya etilishi 
yuzasidan O‘zbekiston Respublikasi 
Ekologiya, atrof-muhitni muhofaza 
qilish va iqlim o‘zgarishi vazirligi 
tomonidan birlamchi ishchi loyiha-
smeta hujjatlari tayyorlanib, Qurilish 
va uy-joy kommunal xo‘jaligi vazirligi 
“Shaharsozlik qurilish ekspertizasi” 
DUKning ijobiy xulosasi olingan. 

Shu bois fuqarolarning mamlakat 
boshqaruvida yanada keng ishtirokini 
ta’minlash maqsadida saylov qonunchiligi 
izchil takomillashtirib borilmoqda. Xalqimiz 
irodasi bilan qabul qilingan yangi tahrirdagi 
Konstitutsiyamizda saylov tizimiga oid qator 
muhim normalar o‘z aksini topgani bunga 
yaqqol misoldir. Binobarin, unda saylovlarni 
professional, ochiq va demokratik tarzda 
tashkil etish va o‘tkazish uchun Markaziy 
saylov komissiyasining konstitutsiyaviy 
maqomi  yanada  mus tahkamland i . 
Qolaversa, davlat boshqaruvida meritokratiya 
tamoyillarini tatbiq qilish maqsadida ayni bir 
shaxs surunkasiga ikki muddatdan ortiq 
Markaziy saylov komissiyasining Raisi etib 
saylanishi mumkin emasligi belgilandi. 

Ay t i s h  k e r a k k i ,  b u n d a y  y a n g i 
konstitutsiyaviy normalar sohani tartibga 
soluvchi maxsus qonunlarda ham o‘z aksini 
topishi lozim. Chunki Konstitutsiyamizning 
16-moddasiga muvofiq bironta qonun 
Konstitutsiya normalariga zid bo‘lishi mumkin 
emas.

Bugungi kunda mamlakat hayotida siyosiy 
partiyalarning rolini hamda fuqarolarimizning 
s iyos iy  fao l l ig in i  osh i r i sh  do lzarb 
masalalardan sanaladi. Shu bois ularning 
davlat hokimiyatini shakllantirish jarayonida 
muayyan g‘oya va maqsadlarni ko‘zlab 
ishtirok etishlarini ta’minlash maqsadida 
aralash saylov tizimiga o‘tish taklifi anchadan 
beri ilgari surib kelinayotgandi. Bunda Oliy 
Majlis Qonunchilik palatasiga deputatlik 
o‘rnining 50 foizi majoritar, ya’ni hozirgidek 
muayyan okruglar bo‘yicha eng ko‘p ovoz 
olgan nomzodlar saylanishi, qolgan 50 foizi 
esa proporsional, ya’ni aniq bir shaxsga 
emas, balki partiyaga ovoz berish orqali, 
partiyalar tomonidan ko‘rsatilgan ro‘yxat 
asosida nomzodlar saylanishi nazarda 
tutiladi.

Bunday saylov tizimida partiyalar muhim 
o‘rin tutadi. Ular aholi bilan munosabatlari 
ta’sirchan va natijador bo‘lishiga harakat 
qiladi. Partiya o‘z dasturi orqali xalqni 
ishontira olsagina muayyan ovozga erishadi. 
Bu esa jamiyatimizda siyosiy plyuralizm 
bo‘lishini ta’minlaydi.

Shu bois Qonunchilik palatasining 
bir guruh deputatlari tashabbusi bilan 
“O‘zbekiston Respublikasining ayrim qonun 
hujjatlariga saylov va referendum o‘tkazish 
tartibini yanada takomillashtirishga qaratilgan 
o‘zgartirish va qo‘shimchalar kirit ish 
to‘g‘risida”gi O‘zbekiston Respublikasining 
Konstitutsiyaviy qonuni loyihasi ishlab 
chiqildi.

Qonun loyihasi bilan Saylov kodeksiga 
hamda 7 ta qonunga o‘zgartirish va 
qo‘shimchalar kiritish nazarda tutilmoqda.

Birinchidan, aralash saylov tizimiga 
o‘tilishi munosabati bilan “Referendum 
yakunlari hamda davlat hokimiyati tashkil 
etilishining asosiy prinsiplari to‘g‘risida”gi, 
“O‘zbekiston Respublikasi Oliy Majlisining 
Qonunch i l i k  pa la tas i  to ‘g ‘ r i s ida”g i 
Konstitutsiyaviy qonunlardan va Saylov 
kodeksidan Qonunchilik palatasiga saylov 
faqatgina “hududiy bir mandatli saylov 
okruglari bo‘yicha” o‘tishini nazarda tutuvchi 
so‘zlar chiqarib tashlanmoqda.

Ikkinchidan, saylovlarning majoritar va 
proporsional tizimini nazarda tutuvchi qoidalar 
Saylov kodeksiga kiritilmoqda. Jumladan, 
saylov okruglari yetmish beshta hududiy bir 
mandatli hamda yagona saylov okrugiga 
bo‘linmoqda. Bunda partiya ro‘yxati asosida 
Qonunchilik palatasiga saylovni o‘tkazish 
uchun O‘zbekiston Respublikasining butun 
hududi yagona saylov okrugi hisoblanmoqda. 
Ya’ni Qonunchilik palatasining 75 nafar 
deputati amaldagidek majoritar tizim asosida 

MAQSAD – XOTIN-QIZLAR 
FAOLLIGINI OSHIRISH
Forumning maqsadi ham 

“Qizlarjon” klublari faoliyatini 
tizimli tashkil etish, qizlarni 

ilmiy va innovatsion faoliyat bilan 
shug‘ullanishga keng jalb qilish, 
ilmiy tadqiqot natijalarini hayotga 
tatbiq etish, ular orasida tadbirkorlikni 
rivojlantirish, iqtidorli qizlarning ijodiy 
salohiyatini qo‘llab-quvvatlash, kasb-
hunarga o‘qitish, bandligini ta’minlash 
hamda ijtimoiy faolligini oshirishdan 
iboratdir.

Uchrashuvda “O‘zbekiston — 
2030” strategiyasining mazmun-
mohiyati, maqsad va vazifalari, 
5 ta ustuvor yo‘nalish va 100 ta 
m a q s a d ,  s h u n i n g d e k ,  y a n g i 
tahrirdagi O‘zbekiston Respublikasi 
Konst i tuts iyasi  bugungi  kunda 
mamlakatimizda huquqiy, ijtimoiy, 
dunyoviy demokratik davlat barpo 
etish, inson manfaatlari, huquq va 
erkinliklarini ta’minlash, iqtisodiyot 
rivoji va turmushimiz farovonligini 

Shu’ba majlisida jahon 
iqt isodiyotida retsessiya 
ehtimoli, qishloq xo‘jaligini 

raqamlashtirish, transport va muqobil 
energetikaga investitsiya kiritish 
mavzulari tahli l  qi l indi. Xalqaro 
moliya markazlarini tashkil qilish 
tajribasini hayotga tatbiq etish, davlat 
korxonalarini transformatsiya qilish, 
qishloq xo‘jaligida elektron tijoratni 
rivojlantirish bilan bog‘liq vazifalarga 
alohida e’tibor qaratildi.

— Hamkasblarimiz bilan sohaga 
doir eng muhim masalalarni, birga 
amalga oshirishimiz lozim bo‘lgan aniq 
yo‘nalishlarni belgilab oldik, — dedi 
M. Viborniy. — O‘zbekiston yuqori 
salohiyatga ega mamlakat. Bugun biz 
nafaqat fikr almashdik, balki kelgusida 
amalga oshiriladigan aniq loyihalarni 

O‘ZBEKISTON–CHEXIYA 
BIZNES FORUMI

DARSLIK VA O‘QUV QO‘LLANMALARINING 
YANGI AVLODINI YARATISH ISHLARI QANDAY BORMOQDA?
1 M a m l a k a t i m i z d a 

a m a l g a  o s h i r i l g a n 
ma ’mur i y  i s l oho t l a r 

natijasida maktabgacha, xalq va 
ixtisoslashtirilgan ta’lim — yagona 
maktabgacha va maktab ta’limi 
tizimiga birlashdi. Hozirgi kunda 
tizimda 10 mingdan ortiq maktablar, 
30 mingdan ziyod bog‘chalarda 8,5 
mln. nafarga yaqin tarbiyalanuvchi 
va o‘quvchilarga salkam 700 ming 
nafar pedagog ta’lim-tarbiya berib 
kelmoqda.

Shun ingdek,  vaz i r l i kn ing 
markaziy apparati, hududiy bosh-
qarma va bo‘limlarning tuzilmalari 
o‘zgartiril ib, maktabgacha va 
maktab ta’limi tizimining vertikal 
boshqaruvi takomillashtirildi. Ta’lim 
tizimini boshqarishning samarali 
mexanizmlarini joriy etish bo‘yicha 
shu yil 26-may kuni qabul qilingan 
Prezident Farmoni bu borada 
muhim huquqiy asos bo‘ldi.

O ‘ t g a n  d a v r d a  m a z k u r 
Farmonda belgilangan vazifalar 
i j ros in i  ta ’min lash bo‘y icha 
Maktabgacha va maktab ta’limi 
vazirligi tomonidan salmoqli ishlar 
qilindi. Xususan, hududlarda 154 
nafar malakali direktordan iborat 
Direktorlar kengashi tashkil etildi.

Shuningdek, direktor lavozimiga 
nomzodlarni tanlab olish va ularni 

o‘qitish tizimi A. Avloniy nomidagi 
pedagoglarni kasbiy rivojlantirish va 
yangi metodikalarga o‘rgatish milliy 
tadqiqot institutida tajriba-sinovdan 
o‘tkazilmoqda. Maktab direktori 
lavozimiga nomzodlarni tanlash 
jarayoni esa “O‘qituvchilarning 
milliy kadrlar zaxirasi” maxsus 
elektron portali orqali amalga 
oshirilyapti.

D e p u t a t l a r  s o h a d a  o l i b 
borilayotgan ishlarni e’tirof etib, 
ta’ l im tashkilotlari faoliyatini 
muvof iq lasht i r ish va ularga 
uslubiy rahbarlik qilishni bajarish, 
shuningdek, ta’lim muassasalari 
o‘rtasida sog‘lom raqobat muhitini 
shak l lant i r ish bo ‘y icha o l ib 
borilayotgan ishlar yuzasidan 
savollar berishdi.

U. Sharifxo‘jayevning aytishicha, 
bugungi kunda tizimda 30 792 
ta maktabgacha ta’lim tashkiloti, 
10 160 ta umumta’lim maktabi, 
14 ta Prezident maktabi, 9 ta ijod 
maktabi, 182 ta ixtisoslashtirilgan 
maktab mavjud. Ularning faoliyatini 
vazir l ikning tegishl i  tarkibiy 
bo‘linmalari, Maktabgacha ta’lim 
agentligi va Ixtisoslashtirilgan 
ta’l im muassasalari agentligi 
muvofiqlashtirib boradi.

Shu bilan birga, umumta’lim 
muassasalari bo‘yicha statistik 

ma’ lumot lar  va hisobot larni 
r a q a m l a s h t i r i s h  u c h u n 
Maktabgacha va maktab ta’limi 
vazirligining Yagona elektron 
dasturi (erp.maktab.uz) ishga 
tushirilgan. 

E’tiborlisi, ta’lim muassasalari 
o‘rtasida sog‘lom raqobat muhitini 
shakllantirish borasida nodavlat 
ta’lim tashkilotlarini tashkil etish 
bo‘yicha ijobiy natijalarga erishildi. 
Xususan, ayni vaqtda 383 ta 
nodavlat umumta’lim tashkilotida 
85 ming nafardan ortiq o‘quvchilar 
ta’lim olmoqda.

Xalq vakillari bu borada qilingan 
ishlarni ijobiy baholagan holda ta’lim 
tashkilotlarida kadrlarning kasbiy 
tayyorgarligi sifatini oshirishga 
qarat i lgan chora- tadbir larn i 
ishlab chiqish, o‘quv dasturlarini 
takomillashtirish bo‘yicha qanday 
ishlar qilindi, degan savol bilan 
mutasaddiga yuzlandi.

Maktabgacha va maktab ta’limi 
vazirining birinchi o‘rinbosari o‘z 
javobida 2023-yilda reja bo‘yicha 
512 ming 809 o‘qituvchining 
malakasini oshirish belgilangan 
bo‘l ib, bugungi kunga qadar 
309 ming nafarining malakasi 
oshirilganini ta’kidladi. Joriy yil 
8-9-avgust kunlari yangi o‘quv 
yil iga tayyorgarlik, Prezident 

maktablarining ilg‘or tajribalarini 
joriy qilish maqsadida respublika 
miqyosida “Ikkinchi ustozlar milliy 
forumi” uyushtirilganini qayd etdi. 

Prezident maktablari tajribasi 
asosida matematika va ingliz tili 
fanlari o‘qituvchilari uchun uch 
bosqichli kaskad usulida seminar-
treninglar tashkil qilinib, hozirgi 
kunga qadar 16 ming 21 nafar 
matematika fani, 17 ming 477 
nafar ingliz tili fani o‘qituvchilari 
o‘qitilgan. Yil yakuniga qadar esa 
barcha o‘qituvchilarning malakasi 
oshiriladi.

Bundan  t ashqa r i ,  t a ’ l im 
dasturlarini takomil lashtir ish 
borasida ham amal iy ishlar 
b o s h l a n g a n .  X u s u s a n , 

maktablarda ta’lim sifatini oshirish 
maqsadida mahalliy va xalqaro 
ekspert lar  isht i rokida 22 ta 
umumta’lim fanidan iborat Milliy 
o‘quv dasturi yaratildi. Mazkur 
dasturda 20 ta kompetensiya 
mujassamlashtirilgan. 

Muhokamalarga boy bo‘lgan 
“Hukumat soati”da deputatlar 
tomonidan soha is t iqbol iga 
qarati lgan bir qator takl i f lar 
berilgani holda kun tartibidagi 
masala yuzasidan samaral i 
parlament nazoratini ta’minlashga 
kelishib olindi. 

Oliy Majlis Qonunchilik 
palatasi 

Parlament axborot markazi.

yuksaltirishning asosiy huquqiy kafolati 
ekanligiga e’tibor qaratildi. 

Mamlakatimizda xotin-qizlarning 
ta’lim olishi, ularning har tomonlama 
yetuk inson, jamiyat tarbiyachilari 
bo‘lib shakllanishi uchun barcha 
shart-sharoit va imkoniyat yaratilgani 
yuzasidan fikrlar bildirildi.

O‘z navbatida, xotin-qizlarni 
ijtimoiy himoya qilish yurtimizda 
davlat siyosati darajasiga ko‘tarilgani, 
ayniqsa, ularning ijtimoiy-siyosiy 
faolligini oshirish, gender tenglikni 
hamda og‘ir ijtimoiy ahvoldagi opa-
singillarimiz bandligini ta’minlash 
orqali ularni himoyalash, tazyiq 
va zo‘ravonl ik lardan ishonchl i 
muhofazalash, oilaviy qadriyatlarni 
mustahkamlash, shuningdek, bu 
borada yangi qabul qilingan normativ-
huquqiy hujjatlar mazmun-mohiyati 
xususida batafsil ma’lumot berildi. 

“Xalq so‘zi”.

1

Ayni chog‘da Ekologiya, atrof-
muhitni muhofaza qilish va iqlim 
o‘zgarishi vazirligi tomonidan chiqindi 
po l igon la r in i  op t ima l lash t i r i sh 
yuzasidan Hukumat qarori loyihasi 
tayyorlanmoqda. Maqsad — Bag‘dod, 
Buvayda, Beshariq, Dang‘ara, Furqat, 
Uchko‘prik, O‘zbekiston tumanlarida 
joylashgan chiqindi poligonlarini 
optimallashtirish. 

N a t i j a d a  c h i q i n d i  p o l i g o n i 
O‘zbekiston tumani “Sho‘r suv” MFY 
hududidagi sanoat zonasida 20 gektar 
yer maydonida tashkil etilayotgan 
maishiy va quri l ish chiqindi lar i 
poligoniga joylashtiriladi. 

Shuningdek, yuqorida ko‘rsatilgan 
poligonlarni rekultivatsiya qilish va ekin 
maydoniga aylantirish, uni mahalliy 
hokimiyat zaxira yer maydonlariga 
qaytarish rejalashtirilmoqda. 

Aytish joiz, ushbu jarayonlar Senat 
qo‘mitasi tomonidan nazoratga olingan. 

“Xalq so‘zi”.

MARKAZIY CHIQINDI POLIGONI 
HOLATI O‘RGANILDI

Yaqinda Oliy Majlis Senatining Orolbo‘yi mintaqasini 
rivojlantirish masalalari va ekologiya qo‘mitasi raisi B. Alixonov 
tomonidan Farg‘ona viloyatining Dang‘ara tumanidagi “Qiyali” 
MFY hududida joylashgan markaziy chiqindi poligoni holati 
o‘rganildi.

Senator va hayot

ham belgilab oldik. Jumladan, ikki 
tomonlama memorandum imzoladik. 
Bu hujjatda ilmiy yo‘nalishda hamkorlik 
qilish ham ko‘zda tutilgan. Chexiyada 
ko‘plab o‘zbekistonlik talabalar ta’lim 
olyapti. Shu bois aynan agrar sohadagi 
ilmiy muassasalar bilan ham muhim 
kelishuvlarga erishdik.

Tadbir doirasida mehmonlarga 
hudud la r im izn ing  i nves t i t s i ya 
salohiyati, mavjud yirik loyihalar taqdim 
qilindi. Qolaversa, qishloq xo‘jaligini 
raqamlashtirish, hamkorlik bo‘yicha 
keng ko‘lamli yangi dastur ishlab 
chiqish va boshqa ustuvor yo‘nalishlar 
belgilab olindi.

Forum doirasida “B2B” uchrashuvlari 
ham bo‘lib o‘tdi.

Go‘zal SATTOROVA,
O‘zA muxbiri.

SAYLOV VA REFERENDUM O‘TKAZISH TARTIBI 
YANADA TAKOMILLASHTIRILMOQDA

bir mandatli saylov okruglaridan, qolgan 
75 nafari esa partiya ro‘yxati bo‘yicha 
yangi taklif etilayotgan proporsional tizim 
asosida yagona saylov okrugidan saylanishi 
belgilanmoqda.

E’tiborli jihati, partiya ro‘yxatidagi ketma-
ketlikda kamida har uchta nomzodning bir 
nafari ayol kishi bo‘lishi nazarda tutilyapti. 
Bu esa gender tengligini ta’minlash, xotin-
qizlarning o‘z salohiyatlarini ro‘yobga 
chiqarishga imkon berishi, shubhasiz. 

Shuningdek, uchastka komissiyalari 
joylashgan binolarda mavjud bo‘lishi 
shart bo‘lgan materiallar jumlasiga siyosiy 
partiyaning Markaziy saylov komissiyasi 
tomonidan nashr qilingan dasturi hamda 
partiya ro‘yxati ham kiritilmoqda. 

Agar propors ional  t iz im asosida 
shakllantirilgan deputatlik o‘rni bo‘shab 
qolsa, tegishli partiya ro‘yxatidagi keyingi 
navbatdagi mandatga ega bo‘lmagan 
nomzodlar hisobidan to‘ldirilishi belgilanyapti.

Bundan tashqari, yagona saylov okrugi 
bo‘yicha ovoz berishda ishtirok etgan 
saylovchilarning kamida yetti foiz ovozini 
olgan partiya belgilangan tartibda deputatlik 
o‘rinlariga ega bo‘lishi o‘rnatilmoqda. Agar 
hech qaysi partiya kamida yetti foiz ovozni 
to‘plamagan bo‘lsa, saylov o‘tmagan, deb 
topilishi nazarda tutilmoqda. 

Yana bir jihat — yagona saylov okrugi 
bo‘yicha saylovchilarning ovozi asosida 
deputatlik o‘rinlarini partiyalar o‘rtasida 
taqsimlashning aniq tartibi o‘rnatilmoqda. 
Bunda, proporsional saylov tizimida yetti 
foizlik chegaradan o‘tgan partiyalarga yoqlab 
berilgan umumiy ovozlar soni 75 ta deputatlik 
o‘rniga bo‘linadi va undan chiqqan raqam 
saylov koeffitsiyenti hisoblanadi. So‘ngra har 
bir partiyaga yoqlab berilgan ovozlar soni 
mana shu saylov koeffitsiyentiga bo‘linadi. 
Undan chiqqan son esa har bir partiyaga 
beriladigan deputatlik o‘rniga teng bo‘ladi. 
Agar yaxlit bo‘lmagan qoldiq sonlar vujudga 
kelib, buning natijasida ba’zi deputatlik 
o‘rinlari taqsimlanmasdan qolsa, ularni ham 
taqsimlash tartibi aniq ochib berilmoqda.

Uchinchidan, Saylov kodeksiga saylov 
komissiyalarining vertikal tizimini nazarda 
tutuvchi qoidalar, xususan, “Markaziy saylov 
komissiyasi — hududiy saylov komissiyasi 
— tuman va shahar saylov komissiyasi 
— okrug saylov komissiyasi — uchastka 
saylov komissiyasi” tuzilmasi taklif etilmoqda. 
Bunda viloyatlar va Toshkent shahar saylov 
komissiyalari o‘rniga hududiy saylov 
komissiyalari tuzilishi nazarda tutilyapti. 
O‘zbekiston Respublikasi Prezidenti saylovini 
hamda Qonunchilik palatasi deputatlari 
saylovini o‘tkazish bo‘yicha okrug saylov 
komissiyalarini tuzish tartibidan voz kechish 
hamda ularning vazifalarini hududiy saylov 
komissiyalariga yuklash taklif etilmoqda. 

Saylov komissiyalarining professional 
tarzda ish olib borishini ta’minlash maqsadida 
hududiy saylov komissiyalarining uch 
nafargacha bo‘lgan a’zosining doimiy faoliyat 
yuritishi belgilanmoqda. Xuddi shunday, 
Markaziy saylov komissiyasining doimiy 
asosda ishlovchi a’zolari soni 7 nafardan 9 
nafarga oshirilmoqda hamda jamoatchilik 
asosidagi a’zolari faoliyati tugatilmoqda. Ya’ni 
Markaziy saylov komissiyasining barcha 
9 nafar a’zosi doimiy asosda ishlashi taklif 
etilyapti. 

Shu bilan birga, saylov komissiyasi 
a’zolarining ijtimoiy kafolati kuchaytirilmoqda. 
Xususan, saylov komissiyasining o‘z faoliyatini 
jamoatchilik asosida amalga oshiradigan 
a’zolari saylov davrida ish beruvchining 
tashabbusi bilan ishdan bo‘shatilishi yoki 
ularning roziligisiz boshqa ishga o‘tkazilishi 
mumkin emasligi o‘rnatilmoqda.

To‘rtinchidan, saylov okruglarini tuzishga 
oid qoidalar takomillashtirilmoqda. Jumladan, 
amaldagi Saylov kodeksida mahalliy 
Kengashlarga saylov o‘tkazish uchun 
tuziladigan saylov okruglari sonining eng 
yuqori miqdori belgilangan bo‘lib, okruglar 
sonining aniq miqdori ko‘rsatilmagan. Shu 
sababli loyihada mahalliy Kengashlarga 
saylov o‘tkazish uchun saylov okruglari 
tegishli deputatlik o‘rinlariga teng miqdorda 
tuzilishi, deputatlik o‘rinlari soni esa 
aholi sonidan kelib chiqqan holda aniq 
belgilanmoqda. 

Saylovchilar ro‘yxatining dolzarbligi 
va aniqligini doimiy ravishda ta’minlash 
maqsadida saylov okruglari va uchastkalari 
har besh yilda bir marta tuzilishi ifodalanyapti. 

Yangi tashkil etilgan viloyatning xalq 

deputatlari Kengashiga saylov o‘tkazish 
bo‘yicha okruglar soni ilgari Markaziy saylov 
komissiyasi tomonidan belgilangan bo‘lsa, 
endilikda Senat tomonidan belgilanishi 
mustahkamlanmoqda. Bundan tashqari, 
yangi tashkil etilgan tuman, shahar mahalliy 
Kengashiga saylov o‘tkazish bo‘yicha okruglar 
ilgari xalq deputatlari viloyat Kengashi 
tomonidan tuzilgan bo‘lsa, endilikda hududiy 
saylov komissiyasi tomonidan tuzilishi 
belgilanmoqda. 

Beshinchidan, xorijdagi fuqarolarimiz 
Qonunchilik palatasi saylovida proporsional 
tizim bo‘yicha ovoz berishda ishtirok etishi 
taklif qilinmoqda. Bu chet davlatlarda bo‘lgan 
fuqarolarimizning siyosiy irodasini ro‘yobga 
chiqarish hamda ularning bergan ovozini 
o‘zlariga aloqasi bo‘lmagan boshqa saylov 
okrugi hisobiga o‘tkazish kabi noto‘g‘ri 
amaliyotdan voz kechishni ta’minlaydi. 

Oltinchidan, Qonunchilik palatasi va 
mahalliy Kengashlar saylovi natijalarini 
belgilash tartibi takomillashtiri lyapti. 
Chunonchi, bir mandatli saylov okruglarida 
boshqa nomzodlarga nisbatan ko‘proq ovoz 
olgan deputatlikka nomzod saylangan, deb 
hisoblanishi belgilanmoqda. Ya’ni mutlaq 
ko‘pchilik emas, balki nisbiy ko‘pchilik ovozi 
bilan deputatlar saylanishi nazarda tutilyapti.

Yettinchidan, siyosiy partiyalarning 
parlamentdagi rolini yanada oshirishga 
qaratilgan qoidalar kiritilmoqda.

Ma’lumki, partiya ro‘yxati asosida 
saylangan deputatlar muayyan saylov 
okrugiga ega bo‘lmaydi. Bunday deputatlar 
va saylovchilar o‘rtasidagi munosabatlarni 
shakllantirish uchun asosiy mas’uliyat siyosiy 
partiyalar fraksiyasi zimmasida bo‘ladi. 
Shunga muvofiq, partiya ro‘yxati asosida 
saylangan deputatlarning saylovchilar bilan 
aloqasi tegishincha siyosiy partiya fraksiyasi 
tomonidan belgilanishi mustahkamlanmoqda.

Taklif etilayotgan proporsional saylov 
tizimida siyosiy partiyalar saylovchilarning 
kamida 7 foiz ovozini olgan taqdirda, 
ularga deputatlik o‘rinlari berilishi nazarda 
tutilmoqda. Shunga mos ravishda hamda 
ko‘ppartiyaviylik tamoyiliga sodiq qolgan 
holda kam ovoz to‘plagan partiyalarga ham 
imkoniyat yaratish maqsadida Qonunchilik 
palatasida fraksiya tuzishi mumkin bo‘lgan 
deputatlar soni to‘qqiz nafardan besh nafarga 

tushirilmoqda. 
Sakkizinchidan, saylov komissiyalarining 

vakolatlari qayta ko‘rib chiqilmoqda. 
Xususan, Konstitutsiyaga muvofiq, Markaziy 
saylov komissiyasi vakolatlariga qo‘shimcha 
ravishda mahalliy Kengashlar saylovini 
uyushtirish va o‘tkazish, shuningdek, 
hududiy saylov komissiyalarini tuzish, yangi 
tashkil etilgan viloyat Kengashiga saylov 
o‘tkazish bo‘yicha saylov okruglarini tuzish 
va boshqalar kiritilmoqda.

Okrug saylov komissiyasining saylov 
uchastkalari va uchastka komissiyalarini 
tuzish, tegishli hududda deputatlikka 
nomzodlarning ishonchl i  vaki l lar in i 
ro‘yxatga olish vakolatlari hududiy saylov 
komissiyalarining vakolatiga o‘tkazilmoqda. 
Bundan tashqari, siyosiy partiyalar va 

fuqarolarning o‘zini o‘zi boshqarish 
organlaridan kuzatuvchilarni ro‘yxatga 
olish, O‘zbekiston Respublikasi Prezidenti, 
Qonunchilik palatasi deputatlari saylovida 
tegishli hudud bo‘yicha saylov natijalarini 
aniqlash va boshqa shu kabilar ham 
hududiy saylov komissiyalarining vakolatiga 
kiritilmoqda.

To‘qqiz inchidan ,  shaxsga do i r 
ma’lumotlarni himoya qilish maqsadida 
uchastka komissiyasi binosida tanishib 
chiqish uchun osiladigan saylovchilar 
ro‘yxatiga har bir saylovchining faqatgina 
familiyasi, ismi, otasining ismi va tug‘ilgan 
yilini ko‘rsatish bilan cheklanish taklif 
etilmoqda. 

O‘ninchidan, saylov qonunchiligiga 
kiritilayotgan o‘zgartishlardan kelib chiqib, 
referendumga oid qonun hujjatlari ham 
takomillashtirilmoqda. Xususan, “O‘zbekiston 
Respublikasining referendumi to‘g‘risida”gi 
Qonunida referendum okruglarini va 
okrug komissiyalarini tuzish tartibi bekor 
qilinib, okrug komissiyalarining vazifalarini 
viloyatlar va Toshkent shahar hududiy 
saylov komissiyalari amalga oshirishi taklif 
etilmoqda. Saylov kodeksiga muvofiq, 
tuzilgan saylov uchastkalari referendum 
o‘tkazish davrida referendum uchastkalari 
hisoblanishi belgilanyapti. 

Saylov kodeksi talablaridan kelib chiqib, 
amaldagi cheklovlar bilan bir qatorda 
qo‘shimcha ravishda deputatlar, senatorlar, 
hokim o‘rinbosarlari, boshqa saylov 
komissiyalarining a’zolari, og‘ir yoki o‘ta og‘ir 
jinoyatlari uchun sudlanganlik holati mavjud 
bo‘lgan fuqarolar ham referendum uchastkasi 
komissiyasi a’zosi bo‘lishi mumkin emasligi 
mustahkamlanmoqda. 

Umuman olganda, mazkur Konstitutsiyaviy 
qonunning qabul qil inishi saylov va 
referendum to‘g‘risidagi qonunchilikni yangi 
tahrirdagi O‘zbekiston Respublikasining 
Konsti tutsiyasiga muvofiqlashtiradi, 
parlamentni shakllantirishning yangi 
zamonaviy tizimini yo‘lga qo‘yadi hamda 
ushbu jarayonda siyosiy partiyalarning 
ishtiroki va rolini oshiradi.

Jahongir SHIRINOV, 
Oliy Majlis Qonunchilik palatasining 

Korrupsiyaga qarshi kurashish va sud-
huquq masalalari qo‘mitasi raisi.

Saylovlar — demokratiya ko‘zgusi. Saylovlar orqali har 
bir fuqaro jamiyat va davlat ishlarini boshqarishda bevosita 
qatnashadi hamda mamlakat taqdiriga befarq emasligini 
namoyon etadi.

Yangi qonun loyihasi

Bugungi kunda mamlakat hayotida siyosiy partiyalarning rolini 
hamda fuqarolarimizning siyosiy faolligini oshirish dolzarb 
masalalardan sanaladi. Shu bois ularning davlat hokimiyatini 
shakllantirish jarayonida muayyan g‘oya va maqsadlarni 
ko‘zlab ishtirok etishlarini ta’minlash maqsadida aralash saylov 
tizimiga o‘tish taklifi anchadan beri ilgari surib kelinayotgandi. 
Bunda Oliy Majlis Qonunchilik palatasiga deputatlik o‘rnining 
50 foizi majoritar, ya’ni hozirgidek muayyan okruglar bo‘yicha 
eng ko‘p ovoz olgan nomzodlar saylanishi, qolgan 50 foizi esa 
proporsional, ya’ni aniq bir shaxsga emas, balki partiyaga ovoz 
berish orqali, partiyalar tomonidan ko‘rsatilgan ro‘yxat asosida 
nomzodlar saylanishi nazarda tutiladi.

Ya s h a s h  t a r z i ,  k a s b - u 
kor i ,  orzu- istaklar i ,  o lamni 
idrok et ish i ,  dunyoqarashi 

har qanday sharoitda ham bir-biridan 
yiroqlab ketmagan va keta olmaydigan 
Markaziy Osiyo mintaqasining bugungi 
integratsiyalashuv jarayonida, shu 
sababli, davlat rahbari sifatidagi faoliyati 
boshlanishidayoq “Yagona tarix — 
umumiy kelajak” shiorini o‘rtaga tashlagan 
O‘zbekiston Respublikasi Prezidenti 
Shavkat Mirziyoyevning ahamiyatli 
faoliyati o‘z natijalarini bera boshladi. Til 
va hudud jihatdan bir-biri bilan juda yaqin 
bo‘lgan mintaqa davlatlari o‘rtasida keyingi 
paytlarda umumjahon siyosatining dolzarb 
muammolarini birgalikda bahamjihat 
hal etishga qaratilgan uchrashuvlar, 
madaniy-gumanitar sohalarda aloqalarni 
mustahkamlash uchun tashkil etilayotgan 
tadbirlar buning yorqin misolidir. 

— Yaqinda bir guruh olim, ijodkor 
va jurnalistlar Bishkekda bo‘lib o‘tgan 
Hamdo‘stlik mamlakatlari ziyolilarining 
XVI anjumanida ishtirok etib qaytdik, 
— deydi “O‘zbekiston adabiyoti va 
san’ati” gazetasi bosh muharriri, taniqli 
shoir va tarjimon Humoyun Akbarov. — 
Anjuman dasturidan joy olgan tadbirlarda 
ishtirok etish jarayonida qo‘ni-qo‘shni 
davlatlarning, og‘a-ini xalqlarning bir-birini 
tushunib, bir-biriga hamdard bo‘lib hayot 
kechirishi ularga qanchalik kuch-quvvat 
baxsh eta olishiga ishonch hosil qildik. 
Qaysi respublikadan kelgan bo‘lmasin, 
anjuman ishtirokchilari keyingi paytlarda 
chegaralardan o‘tib-qaytish yengillashib, 
qavm-u qarindoshlar o‘rtasida bordi-keldi 
aloqalarining ilgarigidek bardavom bo‘lib 
borayotganidan minnatdor ekanliklarini 
sezish qiyin emasdi. Ma’lum vaqtlarda 
o‘rtadagi uzilish taraqqiyotimizga, dunyo 
bilan integratsiyalashuvimizga salbiy ta’sir 
qildi. Bunday xatolar dunyoga o‘zini ulug‘ 
ma’rifatparvar zotlarning avlodlari deb 
taqdim etishga urinayotgan xalqlar uchun 
aslo munosib ish emasligi ta’kidlandi. 

O‘zbekiston Respublikasi Prezidenti 
Shavkat Mirziyoyevga Markaziy Osiyo 
mintaqasi aholisining yuksak hurmat-
ehtiromi bejiz emas. Ular samimiyat bilan, 
“Bo‘lar ekan-ku, buning muammo joyi 
yo‘q ekan-ku, o‘n yillar davomida og‘a-ini, 
qavm-u qarindoshlar bir-birimizni ko‘ra 
olmay ota-bobolarimizdan qolgan o‘z 
yerimizda asirga tushgan kabi simto‘siqlar 
ortida sarson-u sargardonliklarimiz ortda 
qolgani chin bo‘lsin”, demoqdalar. Bunday 
e’tiroflar zamirida bir havodan nafas olib, 
bir daryodan suv ichgan qo‘ni-qo‘shni, 
qavm-u qarindoshlarning qonuniy haq-
huquqlari tiklangani shukronasi ham 
yotadi. 

Buni hozirgi kunda mintaqamizning 
barcha davlatlari, jumladan, qo‘shni 
Qirg‘iziston misolida ham yaqqol ko‘rish 
mumkin. O‘zbekiston bilan Qirg‘iziston 
xalqlari o‘rtasida o‘n yillar davomida yaxlab 
qolgan muzlar erib, ikki og‘a-ini o‘zbek 
— qirg‘iz xalqlari o‘rtasidagi aloqalar 
Prezident Shavkat Mirziyoyev tashabbusi 
bilan qayta tiklandi. Ikki davlat o‘rtasidagi 
barcha chegara o‘tish postlari to‘liq ochildi, 
ikki el vakillari bir-biriga emin-erkin borib 
kelishi yo‘lga qo‘yildi. Ko‘pdan buyon 
yechilmay kelgan suvdan va qishloq 
xo‘jaligi yerlaridan foydalanish masalalari 
ham yechim topdi. O‘zbek — qirg‘iz 
xalqlari o‘rtasidagi qardoshlik rishtalari 
yanada mustahkamlandi. Bundan besh 
yil avval, Prezidentimiz tomonidan “Buyuk 
adib va jamoat arbobi Chingiz Aytmatov 
tavalludining 90 yilligini keng nishonlash 
to‘g‘risida”gi qaror e’lon qilingan edi. 
Undagi “Buyuk adib va jamoat arbobi 
Chingiz Aytmatov nafaqat qirg‘iz eli, 
ayni paytda butun turkiy mamlakatlar, 
jumladan, o‘zbek xalqi uchun ham aziz 
va qadrli siymo, O‘zbekistonning ulkan 
do‘sti edi”, degan e’tirof keyinchalik 
yanada kengayib, Qirg‘iziston ham 
a’zo bo‘lgan Turkiy davlatlar tashkiloti 
faoliyatida, Xalqaro turkiy madaniyat 
tashkiloti (TURKSOY) tomonidan amalga 
oshirilgan savobli ishlarda o‘z ifodasini 
topdi. “Turkiy adabiyot durdonalari” 100 
jildlik asarlar to‘plamining 9 jildini qirg‘iz 
adabiyoti tashkil etdi.

Chingiz Aytmatov, shubhasiz, o‘zbek 
xalqining eng yaqin do‘sti edi. “Cho‘qqida 
qolgan ovchining ohu zori” asarida u o‘tgan 
asrning so‘nggi choragida yuz bergan, 
“O‘sh fojialari” nomi bilan o‘zbek — qirg‘iz 
xalqlari tarixida qayg‘uli iz qoldirgan 
mudhish hodisalar haqida shunday 
yozadi: “Vaziyat kunday ravshan: har ikki 
qardosh xalq bir-birining yoqasiga yopishib 
turishardi. Qarama-qarshilikni qanday qilib 
bartaraf etish mumkin? Kutilmaganda 
alanga olib ketgan nizoni qanday yo‘sinda 
to‘xtatib bo‘ladi? Bizni ana shunday 
muammolar qiynar edi. Har bir soatda 
yangi xabar yetib kelardi: yurak-bag‘rimiz 
o‘rtanib, amaliy harakatga shoshilar edik. 

“Farg‘ona vodiysidagi o‘n minglab 
o‘zbeklar O‘sh tomonga borishyapti!”.

“Kechagi kundan e’t iboran Oloy 

qirg‘izlari otlariga mindilar!”.
Shunda men O‘zbekistondagi har xil 

jamoat tashkilotlarining rahbarlariga: 
“Kelinglar, og‘a-inilar, sizniki noto‘g‘ri, 
meniki to‘g‘ri degan munozarani bas qilaylik. 
Rostini aytsak, hammamiz aybdormiz. 
Vaziyatni murakkablashtirishdan foyda 
yo‘q”, dedim. Barcha mening fikrlarimni 
bir ovozdan qo‘llab-quvvatladi”.

U mudhish voqealar ortida kimlar turib, 
qanday manfaatlarni ko‘zda tutgani vaqt 
o‘tgan sayin oydinlashib, o‘z bahosini 
oldi. Ammo o‘shanda hissiyotga berilgan 
tomonlardagi vaziyatni tahlil etib, to‘g‘ri 
baholay olish uchun Chingiz Aytmatovning 
ulug‘ Shaxs ekanligi qo‘l kelgan edi. O‘z 
asarlarida yoniq qalb bilan jamiyatning 
og‘riqli masalalariga murojaat qilib, “inson 
nima uchun yashaydi, hayot yo‘limiz 
ezgulikdan iboratmi-yovuzlikdanmi, 
kelgusi avlodlar bizga qanday baho beradi, 
insoniyatga tahdid solayotgan xatarlardan 
qanday qutulish mumkin?” singari global 
muammolarga san’atkor sifatida javob 
izlashdan toliqmagan Chingiz Aytmatov 
qondosh-u jondosh og‘a-inining boshiga 
tahlikali og‘ir kunlar tushganida, albatta, 
bir chetda tomoshabin bo‘lib qarab 
turolmasdi. U adiblik qismati qondosh va 
jondosh xalqlar hayoti bilan chambarchas 
bog‘lanib ketganini teran anglagan buyuk 
San’atkor va ulug‘ Shaxs ekanligidan 
hayotlik chog‘idayoq abadiyatga daxldor 
bo‘la olgan edi. 

“O ‘sh  v i l oya t iga  bor ib ,  shar t -
sharoitlar bilan tanishganimdan so‘ng, 
men respublika televideniyesi orqali 
O‘zbekiston xalqiga murojaat qildim, — 
deya davom etadi Chingiz Aytmatov. 
— Bu hodisa nimadan boshlangani, 
agar nizo kuchayib boradigan bo‘lsa, 
oxiri juda yomon bo‘lishi mumkinligi 
to‘g‘risida dilimda bor gaplarimni ochiq-
oydin aytdim. O‘sha paytda mening 
yonimda Odil Yoqubov bilan Pirimqul 
Qodirov ham o‘tirgan edilar. Ular ham 
mening fikrlarimni quvvatlashib, butun 
o‘zbek xalqini bosiqlikka chaqirdilar”.

Bugun bu ulug‘ adiblar oramizda 
yo‘q. Ammo ularning yozgan asarlari, 
amalga oshirgan ishlari yana og‘a-ini bo‘lib 
birlashgan xalqlarimiz qalbida mangu 
yashab, xalqlarimiz do‘stligiga xizmat 
qiladi. Toshkent shahrining markaziy 
ko‘chalaridan biriga Chingiz Aytmatov 
nomi berilib, uning barelyefi o‘rnatildi. 
Parkent tumanidagi 33-umumta’lim 
maktabida adib byusti qo‘yildi.

Avtomobil, qishloq xo‘jaligi texnikasi, 
o‘g‘it, maishiy texnika, to‘qimachilik 
va qurilish materiallarining qirg‘izlarga 
O‘zbekiston tomonidan yetkazib berilishi, 
o‘z navbatida, u yerdan ko‘mir, go‘sht, sut, 
meva va sabzavot, trikotaj mahsulotlarining 
yurtimizga keltirilishi har ikki tomon uchun 
ham manfaatli hisoblanishidan tashqari, 
bunday bordi-keldilar ijtimoiy-gumanitar 
sohalarga ham ijobiy ta’sir ko‘rsatadi. 
Davlatimiz rahbarining “Chegaralarimiz 
do‘stlik va yaxshi qo‘shnichilik ko‘prigiga 
aylanishiga astoydil ishonaman”, degan 
so‘zlari zamirida xalqlarimizning azaliy 
orzu-umidlari yotadi. Markaziy Osiyo 
mintaqasiga toza nafas, toza havo kirib 
keldi. 

— O‘zbekiston Hamdo‘stlik mamlakatlari 
ijodkorlari uchun ham oltin beshik vazifasini 
o‘tagan, desam, mubolag‘a bo‘lmaydi, — 
deydi Qirg‘iziston xalq yozuvchisi Mar 
Bayjiyev. — Shaxsan o‘zimning bir necha 
asarlarim o‘zbek kino ijodkorlari tomonidan 
tasvirga olinib, xalqaro tanlovlarda yuqori 
baholangan. “Manas, Semetey, Seytek” 
nomli dostonim o‘zbek tilida chop etilgan. 
Bu kabi hamkorlik rishtalari bundan buyon 
ham keng ildiz otadi, degan umiddaman. 

Markaziy Osiyo mamlakatlarining 
tranzit salohiyatidan samarali foydalanish 
barchaga b i rdek foyda ke l t i rad i . 
Mintaqaning qoq markazida joylashgan 
O‘zbekistonning bu boradagi faoliyati 
uzoqni ko‘zlagani bilan ahamiyat kasb 
etadi.

— Prezidentimizning millatlararo 
munosabatlar sohasida olib borayotgan 
siyosati asosini bag‘rikenglik tamoyillari 
tashkil etadi, — deydi O‘zbekiston qirg‘iz 
milliy madaniy markazi raisi, “El-yurt 
hurmati” ordeni sohibi Rahmatilla Jabborov. 
— So‘nggi olti-yetti yil orasida milliy 
madaniy markazlarga e’tibor kuchaydi. 
Buni biz yurakdan his qilib turibmiz. 
Ayniqsa, 2005-yilgacha mamlakatimizga 
kelib doimiy yashayotgan, fuqaroligi 
bo‘lmagan shaxslarga O‘zbekiston 
fuqaroligi berilishi bu kunlarni orzu 
qilib yashaganlarning qonuniy haq-
huquqlarini ta’minlash borasida yurtimizda 
amalga oshirilayotgan ishlarning tasdig‘i 
sifatida namoyon bo‘ldi. Bugungi kunda 
O‘zbekistonda 300 ming nafar qirg‘iz 
istiqomat qiladi. Madaniy markazimizning 
Andijon, Farg‘ona, Namangan, Jizzax, 
Sirdaryo viloyatlaridagi beshta bo‘linmasi 
faoliyati yo‘lga qo‘yilgan. Bu markazlarda 
qirg‘iz millati madaniyati, an’analari, 
urf-odatlari xamda tilini rivojlantirish 

maqsadida xalq og‘zaki ijodiyoti, milliy va 
jahon madaniyatining gavhari bo‘lmish 
“Manas” dostoniga katta e’tibor qaratiladi. 
O‘zbekiston va Qirg‘izistonning taniqli fan 
va san’at arboblari bilan uchrashuvlar, 
kitoblar taqdimotlari o‘tkaziladi. Hozir 
O‘zbekistonda 51 ta maktabda ta’lim 
qirg‘iz tilida olib boriladi va ular uchun 
qirg‘iz til ida darsliklar chop etiladi. 
Andijon davlat universitetida qirg‘iz tili 
va adabiyoti ta’lim yo‘nalishi mavjud. 
“O‘zbek — qirg‘iz” do‘stlik kechasi, 
“Aytishuv” oqinlar tanlovi, O‘zbekiston 
milliy teleradiokompaniyasining qirg‘iz 
va boshqa tillarda efirga uzatiluvchi 
“Yagona oilada” teleko‘rsatuvlari va 
“Elaman”, “Min-qiyal” radiodasturlarida 
O‘zbekistonda yashovchi qirg‘izlarning 
hayoti haqida hikoya qilib boriladi. 

Andijondagi “Do‘stlik”, Sirdaryodagi 
“Jan-janoy”, Namangandagi “Suluv qiz”, 
Jizzaxdagi “Marjon” ansambllari ijrosidagi 
qo‘shiqlar va raqslarga qiziqish katta. 
Jizzax viloyatining Do‘stlik tumanidagi 
“Manas” qishloq fuqarolar yig‘ini Madaniyat 
saroyi qoshida 2018-yilda tashkil etilgan 
“Marjon” guruhi Madaniyat vazirligining 
“Havaskorlik xalq ansambli” diplomini 
olishga muvaffaq bo‘ldi.

H a q i q a t a n  h a m ,  y u r t i m i z d a 
yashayotgan barcha millat vakillari qatori 
qirg‘izlar uchun ham munosib turmush 
sharoiti yarati lgan. “Obod qishloq” 
dasturi doirasida Jizzax viloyati Do‘stlik 
tumanidagi Manas qishlog‘ida 6,5 mingdan 
ziyod aholi yashaydigan qishloq besh yil 
burun atigi 45 kunda go‘zal shaharchaga 
aylantirildi. Tashkil etilganiga oltmish yildan 
oshgan esa-da, asosan, dehqonchilik bilan 
mashg‘ul aholi uchun ko‘pgina sharoitlar 
yetarli emasdi. Qishloq ko‘chalari, ichimlik 
suvi, elektr energiyasi, issiqlik ta’minoti, 
madaniy-maishiy xizmat ko‘rsatish 
obyektlari talabga javob bermay qolgan 
edi. Manas qishlog‘i mamlakatimizda 
boshlangan “Obod qishloq” dasturini tatbiq 
etishda namuna sifatida tarixda qoldi. 
Infratuzilma inshootlari, ko‘cha va yo‘llar, 
ichimlik suvi, issiqlik, elektr energiyasi 
ta’minot i ,  madaniy-mashiy xizmat 
ko‘rsatish talabga javob bermaydigan 
Manas qishlog‘i davlatimiz rahbari e’tibori 
bilan “Obod qishloq” dasturiga tushdi 
va mavjud muammolarni bartaraf etish 
yuzasidan qisqa muddatda bu yerda 
keng ko‘lamli ishlar amalga oshirildi. 
Sizot suvlari sathi ko‘tarilishini bartaraf 
etish uchun 41 kilometr uzunlikdagi 
kollektor-drenaj tarmoqlari tozalandi. Ikki 
qavatli 34 ta uyning tomi qayta yopildi. 

Uy-joylar atrofidagi rejasiz qurilishlar 
o‘rnida yangidan yordamchi binolar, 
tandirxonalar qurildi. Mevali va manzarali 
daraxt ko‘chatlari o‘tqazildi. “Suvoqova” 
davlat unitar korxonasi jamoasi tomonidan 
6,5 kilometrlik suv quvuri yotqizildi. Suv 
tarqatish inshootlari ta’mirdan chiqarildi. 
Ikkita umumta’lim maktabi ta’mirlanib, 
qayta jihozlandi. Ushbu maktablarda 
o‘quv-ishlab chiqarish ustaxonasi barpo 
etilib, duradgorlik, chilangarlik, tikuvchilik 
dastgohlari bilan ta’minlandi. O‘nlab 
bolalar maydonchalari, ikkita minifutbol 
maydoni, 250 o‘rinli stadion barpo 
etildi. Xotin-qizlar bandligi ta’minlanishi 
uchun “Jizzaxpaxtasanoat” aksiyadorlik 
jamiyatining 100 o‘rinli, “Zaminteks” 
mas’uliyati cheklangan jamiyatining 20 
o‘rinli tikuvchilik sexlari qurilib, qishloq 

xotin-qizlari ishga joylashtirildi. 
Issiqxonalar, ko‘p qavatli uylarda 
yashovchi fuqarolarning mollarini 
boqish uchun yuz boshga 
mo‘ljallangan zamonaviy ferma, 
bu yerda veterinariya punkti ish 
boshlagani avvallari xayolga 
keltirib bo‘lmas ishlar edi. O‘nlab 
savdo do‘konlari, novvoyxona, 
hammom barpo etildi. 500 o‘rinli 
“Manas” madaniyat saroyi to‘liq 
ta’mirdan chiqarilib, madaniy-
ma’rifiy maskanga aylantirildi. 
Q i s h l o q  v r a c h l i k  p u n k t i 
qayta rekonstruksiya qilinib, 
uning o‘rnida 500 qatnovga 
mo‘ljallangan oilaviy poliklinika 
ochildi. “Aychurek” nomidagi 
125 o‘rinli maktabgacha ta’lim 
muassasasi Janubiy Koreya 
standarti asosida tashkil etildi. 

X u l l a s ,  M a n a s d a 
s h a h a r l a r d a g i d a n 
qolishmaydigan shart-sharoitlar 
yaratildi. Bu yerda amalga 
osh i r i l gan  keng  ko ‘ l am l i 
obodonchil ik ishlari “Obod 
qishloq” dasturida qishloqlar 
aholisining turmush darajasini 
oshirish maqsadi oqilona qamrab 
olinganini namoyon etadi.

“H ind is tondag i  qudra t i 
uning bosib o lgan yer lar i 

bilan emas, u hind xalqining ko‘nglida 
uyg‘ota olgan hurmat-ehtirom bilan 
o‘lchanadi”gan (Qamar Rais, jamoat 
arbobi  va adabiyotshunos) Mirzo 
Boburning “Boburnoma” asarida hozirgi 
Qirg‘iziston Respublikasi hududidagi 
O‘sh shahri va Sulaymontog‘ haqida ham 
muhim ma’lumotlar yozib qoldirilgan. 
Bugungi kunda tog‘ tepasida joylashgan 
Sulaymontog‘ tarixiy-arxeologik muzey-
majmuasi hamda XVI asrda qurilgan, xalq 
orasida “Boburning oq uyi” nomi bilan 
mashhur kichikroq xona va ayvondan 
iborat namozgoh sayyohlarni o‘ziga 
chorlab, ulug‘ o‘zbek shoirining “Yaxshi 
kishilarni Yaratgan yaxshi do‘stlar bilan 
siylaydi”, degan so‘zlarini eslatib turgandek 
bo‘ladi. O‘shda o‘zbekistonlik quruvchilar 
2018-yilda qurib foydalanishga topshirgan 
18-umumta’lim maktabi kiraverishida 
esa O‘zbekiston Respublikasi Prezidenti 
Shavkat Mirziyoyevning “Dunyodagi eng 
katta boylik — yoshlikda olingan bilim va 
egallangan kasb-hunardir”, degan so‘zlari 
ko‘zga tashlanib turadi.

— O‘zbekiston Respublikasi Prezidenti 
salkam yuz yillik tarixga ega bo‘lgan 
maktabimizga yangi bino qurib berdilar, — 
deydi maktab direktori o‘rinbosari Oyjarqin 
Mamitova. — Maktabning yangi binosi 
ochilmasdan oldin o‘quvchilarimiz soni 
900 nafar bo‘lgan bo‘lsa, keyingi besh yilda 
bolalar soni 600 nafarga oshdi. 

Qirg‘iz tilida ta’lim olib boriladigan 

bu  mak tabda  o ‘ zbek  t i l i ga  ham 
alohida e’tibor qaratiladi. O‘zbek tili 
va adabiyoti xonasi chiroyli jihozlanib, 
o‘zbek va qirg‘iz tilidagi sinf kutubxonasi 
tashkil etilgan. Kutubxonada Navoiy 
asarlari ko‘p jildligi alohida e’zoz bilan 
saqlanadi. O‘zbekistondan borgan 
ijodkorlar tomonidan tuhfa etiladigan 
kitoblar hisobidan ham u boyib boradi. 
“Navoiyxonlik” tadbirlari, o‘zbek va 
qirg‘iz adiblarining ijodiga bag‘ishlangan 
uchrashuvlar muntazam o‘tkazib borilishi 
ikki xalq do‘stligining ahamiyati bolalar 
ongiga singishiga xizmat qiladi.

Zahiriddin Muhammad Bobur nomidagi 
O‘sh davlat o‘zbek akademik musiqali 
drama teatri avval shahar madaniyat 
markazining eski oddiy binosida faoliyat 
yuritar edi. 2021-yili har ikki mamlakat 
Prezidentlarining kelishuvi bilan teatr 
binosi o‘zbekistonlik quruvchilar tomonidan 
qayta bunyod etildi. Bino qurilishi va uni 
zamonaviy jihozlar bilan ta’minlanishi 
uchun O‘zbekiston tomonidan 7 mln. 
AQSH dollari ajratildi. 

— Bunyodkorlar bizga teatr binosiga 
qo‘shimcha qilib “Maqomchilar” ansambli 
uchun zamonaviy ovoz yozish uskunalari 
bilan jihozlangan qo‘shimcha bino ham 
qurib berishdi, — deydi teatr direktori 
A’zam Rahim. — Biz bilamiz, hozir 
O‘zbekistonda maqom san’atiga katta 
e’tibor qaratilmoqda. Bu sohada ham 
hamkorligimiz rivojlanib boraveradi. 

San’at xalqlarni birlashtirishda eng 
samarali ta’sir ko‘rsatadi. Zero, Mavlono 
Jaloliddin Rumiyning

Ishq tili rubob tilidek sir emish,
Turku arab-u yunonga bir emish, —
degan misralari zamirida ham ana shu 

birlikka da’vat yotadi.
— Avval andijonlik sevimli san’atkor 

Nur iddin Hamroqulov bi lan i jodiy 
hamkorligimiz bor edi, ammo orada 30 
yilga yaqin aloqalarimiz uzilib qoldi, — 
deydi Qirg‘iz Respublikasida xizmat 
ko‘rsatgan artist Dilorom Soipova. — Men 
ham, bastakor, shoir sifatida ijodim rivojiga 
katta ta’sir ko‘rsatgan turmush o‘rtog‘im 
Ma’murjon Shokirov ham do‘stlarimiz 
bilan ijodiy munosabatlarimiz uzilib 
qolganidan ko‘nglimiz xira edi. Mana, endi 
teatrda spektakllarni sahnalashtirishda 
ham, qo‘shiqchi sifatida ham qizg‘in ish 
faoliyatda ekanimda hamyurtlarimiz bizga 
teatr binosi qurib berishdi. Buni avvallari 
tasavvur ham etib bo‘lmasdi. Biz qadam 
qo‘ygan yangi bosqich barchamizga baxt-
saodat olib kelishiga ishonaman. 

Endilikda O‘sh shahridagi o‘zbek 
maktablari uchun darsliklar yaratish 
markazida Qirg‘iziston Fanlar akademiyasi 
akademigi,  texnika fanlari  doktori 
Muhammadjon Mamasaidov o‘zbek tilidagi 
darsliklar yaratish jarayoni, mualliflar 
bilan ishlashda ikki davlat olimlari o‘zaro 
hamkorlikda faoliyat yuritishayotganidan 
xursand.

— Avvallari O‘zbekistondan darsliklar 
olardik, — deydi u. — Hozir buning 
iloji bo‘lmayapti, yozuvlarimiz turlicha, 
yana boshqa muammolar ham mavjud. 
Kelgusida ularga yechim topish yo‘lidan 
borishimiz lozim.

Ha, ilm — aqlning aqlga tutgan chirog‘i. 
Qadim bitiklardan tortib ulug‘ zotlarning 
bayotlarigacha insoniyatni tinch-totuvlikda 
yashashga undab keladi. Turkiy xalqlarning 
ulug‘ shoiri, buyuk mutafakkir bobomiz 
hazrat Alisher Navoiy:

Agar bir qavm, gar yuz, yo‘qsa mingdur,
Muayyan turk ulusi xud meningdur, —
degan bo‘lsa, oradan besh asr o‘tib, 

Qirg‘iziston xalq shoiri, Qirg‘iziston 
Fanlar akademiyasi akademigi, qirg‘iz 
yozma adabiyoti asoschilaridan biri Aali 
To‘qumboyev:

Alisher, sening tiling — mening tilim,
Alisher, sening diling — mening dilim.
Kel, birga jo‘r bo‘laylik, orzularing
Ochildi chaman bo‘lib mana bugun, — 
degan sat r la r i  o rqa l i  buyuk lar 

koshonasida xalqlarni  b i r lasht i r ib 
turadigan muhim jihatlarga e’tibor qaratadi. 
Chingiz Aytmatov esa 1988-yilda “Pravda” 
gazetasida e’lon qilingan “Omonlik daraxti” 
nomli maqolasida yuksak iftixor va Qurur 
bilan shunday tarixiy so‘zlarni qoldirgandi: 
“Qadim-qadim o‘zbek madaniyatining 
O‘rta Osiyoga ko‘rsatgan ta’sirini ko‘hna 
Vizantiyaning qadimgi Rusga ko‘rsatgan 
ta’siri bilan qiyoslash mumkin. Sovetgacha 
bo‘lgan davrlarda va sovet davrida 
ham O‘zbekiston bizning Sharqdagi 
so‘zimiz va yuzimiz bo‘lib kelgan. Biz 
Turkiston tog‘lari va keng cho‘llarida birga 
yashaymiz. O‘zbek xalqi o‘zining go‘zal 
milliy xususiyatlari bilan hech qanday 
shak-shubhasiz barcha tan olgan shunday 
hurmatga loyiq”.

1

O‘zbekiston Respublikasi 
Prezidenti Shavkat 
Mirziyoyevga Markaziy 
Osiyo mintaqasi aholisining 
yuksak hurmat-ehtiromi bejiz 
emas. Ular samimiyat bilan, 
“Bo‘lar ekan-ku, buning 
muammo joyi yo‘q ekan-ku, 
o‘n yillar davomida og‘a-ini, 
qavm-u qarindoshlar bir-
birimizni ko‘ra olmay ota-
bobolarimizdan qolgan o‘z 
yerimizda asirga tushgan 
kabi simto‘siqlar ortida 
sarson-u sargardonliklarimiz 
ortda qolgani chin bo‘lsin”, 
demoqdalar. Bunday e’tiroflar 
zamirida bir havodan nafas 
olib, bir daryodan suv 
ichgan qo‘ni-qo‘shni, qavm-u 
qarindoshlarning qonuniy 
haq-huquqlari tiklangani 
shukronasi ham yotadi. 

O‘z navbatida, komil ishonch bilan aytamizki, ulug‘ Tangritog‘ning qor arimas yuksak 
cho‘qilari oq qalpoq kabi o‘ziga chorlab, do‘st-u qardoshlikning abadiy navolarini 
taratib turadi. Mangu qulamas oq cho‘qqilar birdamlik kabi ildiz otgani uchun ham 
mustahkamdir.

Shoyim BO‘TAYEV
(“Xalq so‘zi”).

“ B u g u n g i  k u n d a 
Qirg‘iziston — O‘zbekiston 
munosabatlari sifat jihatdan 
yangi bosqichga ko‘tarilgani 
h o l d a  a n i q - r a v s h a n 
mazmun kasb etib, ikki 
tomonlama aloqalarni, yaxshi 
qo‘shnichilik va ishonchli 
hamkorlikni rivojlantirishga 
qaratilgani bilan ahamiyatlidir. 
Qi rg ‘ iz lar  va o ‘zbek lar 
yaqin qo‘shnilar sifatida 
asrlar davomida o‘zaro 
tinch va totuvlikda yonma-
yon yashab kelishmoqda. 
XV I I I  as rdan  bosh lab 
qirg‘izlarning o‘zbeklar bilan 
siyosiy aloqalari ravnaq 
topib bormoqda. Bularning 
barchasi xalqlarimizning 
umumiy din,  t i l  va urf-
odatlarga asoslangan tarixiy 
taqdirlarining mushtarakligi 
va o‘zaro bog‘l iql igidan 
dalolat beradi”, deb yozadi 
muallif.

A. Musayev o‘z maqolasida 
Qirg‘izistonda Alisher Navoiy 
y o z g a n  o ‘ l m a s  s a t r l a r n i 
bilmaydigan odam yo‘qligini 
a lohida ta ’k id laydi .  Uning 
“Layli va Majnun”, “Farhod va 
Shirin” hamda boshqa ko‘plab 
asarlari qirg‘iz xalqi orasida 
keng tarqalgani holda juda 
katta shuhrat qozonib, ularning 
muhabbatiga sazovor bo‘lgan. 
Q i rg ‘ i z  bo la la r iga  Navo iy 
she’rlarining qahramonlari — 
Shirin, Layli, Iskandar ismlari 
bi lan nom beri l ishi buning 
tasdig‘idir.

Ekspertning fikricha, XX asr 
boshlarida O‘zbekiston ta’lim 
muassasalari birinchi qirg‘iz 
ziyolilarining shakllanishida 
katta o‘rin tutgan. Bu davrda 
Qirg‘izistonda yorqin shaxslar 
— mamlakat madaniyati va ilm-
faniga katta hissa qo‘shgan ilmiy, 
ijodiy va texnik ziyolilar vakillari 
paydo bo‘ldi. Ularning aksariyati 
Toshkent shahridagi gimnaziya, 
maktab-internat, universitet va 
institutlarda ta’lim olgan.

Xu losa  q i l i b  ay tganda , 
to‘g‘ridan-to‘g‘ri universitetlararo 
aloqalarni o‘rnatish orqali ta’lim 
sohasidagi hamkorlik tobora 
kengayib bormoqda. “Mavjud ikki 
tomonlama shartnomalar tufayli 
o‘qituvchilar, mutaxassislar 
va ilmiy-pedagogik kadrlarni 
tayyorlash, qayta tayyorlash 
va malakasini oshirish bo‘yicha 
qo‘shma ishlar olib borilmoqda, 
ta labalar,  o ‘q i tuvchi lar  va 
tadq iqo tch i la rn ing  o ‘za ro 
almashuvi yo‘lga qo‘yilmoqda”, 
deya xulosa qiladi muallif. 

“Dunyo” AA.
Bishkek

E’tirof

O‘ZBEKISTON TA’LIM 
MUASSASALARI 
BIRINCHI QIRG‘IZ 
ZIYOLILARINING 
SHAKLLANISHIDA 

KATTA O‘RIN TUTGAN
Qirg‘izistonning nufuzli 

“AKIpress” axborot 
agentligi tomonidan 
Qirg‘iziston universitetlari 
assotsiatsiyasi raisi, 
Yevroosiyo universitetlari 
uyushmasining vitse-
prezidenti, filologiya 
fanlari doktori, professor 
Abdilda Musayev qalamiga 
mansub “Qirg‘iziston — 
O‘zbekiston: madaniy-
gumanitar, ilmiy va ma’rifiy 
aloqalar” sarlavhali maqola 
e’lon qilindi.



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
Buyuk Turon ko’chasi, 41.    O‘zA yakuni — 23.25 Topshirildi — 00.40               1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir Z. Xudoyshukurov.

Musahhih Sh. Mashrabboyev.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  1041.  32 669 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

O‘zbekiston 
Respublikasi Oliy ta’lim, 
fan va innovatsiyalar 
vazirligi tomonidan 
Vazirlar Mahkamasining 
2017-yil 22-maydagi 
“Oliy ta’limidan keyingi 
ta’lim tizimini yanada 
takomillashtirish chora-
tadbirlari to‘g‘risida”gi 
304-sonli qaroriga 
asosan O‘zbekiston 
davlat jahon tillari 
universitetida tayanch 
doktorantura va 
doktoranturaga Davlat 
byudjeti mablag‘lari 
hisobiga o‘qitish uchun 
2024-yil qabul kvotalari 
tasdiqlandi.

O‘ZBEKISTON DAVLAT JAHON TILLARI UNIVERSITETIDA TAYANCH 
DOKTORANTURA, DOKTORANTURA, STAJOR-TADQIQOTCHILIK VA MUSTAQIL 

IZLANUVCHILIKKA 2024-YIL UCHUN QABUL KVOTALARI TASDIQLANDI

Qabul kvotalari universitetda faoliyati yo‘lga qo‘yilgan ixtisosliklar bo‘yicha quyidagicha taqsimlandi:

Talabgorlar taqdim etiladigan hujjatlar ro‘yxati va namunalari bilan @doctorate_bot  havolasi orqali tanishib chiqishi mumkin.
Hujjatlar 2023-yil 15-oktabrgacha http://www.phd.mininnovation.uz sayti orqali qabul qilinadi.
Manzil: Toshkent shahri, Kichik halqa yo‘li ko‘chasi, G-9A mavzesi, 21-uy.
Murojaat uchun telefonlar: 97-772-63-31, 90-919-32-30.

REKLAMA

Shunday bir murojaat asosida 
“Qashqadaryo  suv  ta ’m ino t i ” 
MCHJning Qarshi tumanidagi bo‘limida 
bo‘ldik. Erta tongdan bu yerda tumonat 
odam yig‘ilgan. Ularning aksariyati bir 
masala — nomiga yozilgan qarzdorlik 
suv hisoblagichdagi raqamlarga 
muvofiq emasligini hal etish uchun 
kelgan. Ya’ni ortiqcha qarzdorlik 
qayerdan kelganiga ular hayron. 
Axir suv hisoblagich adolatli “hakam” 
vazifasini o‘taydi-ku! Kompyuterga 
noreal raqamlarni kim joylashtirgan? 
Asosiy muammo shunda edi.

— Bitta hovlini farzandlarim 
uchun olib qo‘yganman, — deydi 
tumanning Batosh mahallasida 
yashovchi Sayyora Sharipova. — U 
yerda hozir hech kim yashamaydi. 
Shunga qaramay,  suv  uchun 
hisoblagich o‘rnatib, hujjatlarini 
rasmiylashtirganmiz. Hisoblagich 
ko‘rsatkichi bo‘yicha to‘lovlarni ham 
amalga oshirganmiz. Biroq oxirgi 
uch oy ichida suvdan umuman 
foydalanmagan bo‘lsak-da, 500 
ming so‘mdan ortiq qarzdorlik paydo 
bo‘lganiga hayronmiz. 

Murojaatchilarda bu kabi savollar 
ko‘p, bo‘limda esa ularning savollariga 
asosli javob qaytaradigan biror 
mas’ul yo‘q edi. O‘zini operator, deb 

Unda belgilangan chora-
tadbirlar doirasida qisqa 
mudda tda  v i l oya tdag i 
umumta’lim maktablariga 
tutash avtomobil yo‘llariga 
150 ta sun’iy notekislik, 316 
ta videokuzatuv moslamasi, 
tezlikni cheklovchi 215 ta 
yo‘l belgisi, 478 ta tashvish 
tugmasi o‘rnatildi. 

Ayni chog‘da maktablarda 
o‘quvchilarga yo‘l harakati 
xav fs i z l i g i  qo ida la r in i 
o‘rgatish bo‘yicha maxsus 
maydoncha la r  t ashk i l 
qi l inyapti. Yomon xulq-
atvorli, ota-ona nazoratisiz 
qolgan va huquqbuzarlikka 
moyilligi bo‘lgan bolalar 
bilan individual tartibda 
shug‘ullanish, ularni voyaga 
yetmaganlarga ijt imoiy-

H u q u q b u z a r l i k l a r 
profilaktikasi va jinoyatchilikka 
qarshi kurashda zamonaviy 
axborot-kommunikatsiya 
texnologiyalaridan keng 
foydalanishga alohida e’tibor 
qaratilyapti.

— Mahal ladagi  6 ta 
ko‘chaga qo‘shimcha 82 
ta tungi yoritqich va 45 ta 
kuzatuv kamerasi o‘rnatilib, 
yang i  tashk i l  q i l i ngan 
situatsion markazga ulandi, 
— deydi profilaktika katta 
inspektori Anvar Ro‘zimov. 
— Ikk inch i  bosq ichda 
k u z a t u v  k a m e r a l a r i 
sonini 90 taga yetkazish 
mo‘ l ja l langan.  Bundan 
tashqari, tuman hokimligi 
tashabbusi bilan mahalla 

Andijon viloyatida ham 4 ta mahallada 
obodonlashtirish va bunyodkorlik ishlari 
olib borilyapti. Jumladan, Jalaquduq 
tumanidagi “Qutlug‘” MFYda 800 dan ortiq 
xonadonlarda istiqomat qiluvchi salkam 
uch ming nafar aholiga qulay sharoit 
yaratilmoqda. 

Aytish joizki, viloyatning eng chekka 

Bulardan biri — Denov 
t u m a n i d a g i  “ A b u l f a y z -
Mirakbar” korxonasi tomonidan 
chiqindini qayta ishlash orqali 
donador mahsulot ishlab 
chiqarish loyihasidir.

Korxonada yiliga bir yarim 
tonna yarimtayyor mahsulot 
ishlab chiqarish ko‘zda tutilgan 
bo‘lib, buning uchun 3 mlrd. 
so‘m mablag‘ yo‘naltirilgan. 
Yillik eksport hajmi 5 mln. 
dollarni tashkil etadi.

— Loyiha amalga oshirilishi 
bilan o‘nta yangi ish o‘rni 
yaratildi, — deydi korxona rahbari 
Nuriddin Jumayev. — Bu yerda 
yil davomida 25 ming tonna 

Musobaqa qatnash-
ch i la r i  to ‘ r t  yo ‘na l ish 
bo‘yicha, ya’ni piyodalar 
masofasi, yakkalik, juftlik 
(estafeta), aralash hamda jamoa holda o‘zaro bahs olib 
bordi.

Yakunda umumjamoa hisobida 40 ta medal jamg‘argan 
Rossiya Federatsiyasi sportchilari 1-o‘rinni, mamlakatimiz 
jamoasi 37 ta medal bilan 2-o‘rinni va Qozog‘iston vakillari esa 
(17 ta medal) 3-o‘rinni egalladi.

G‘olib va sovrindorlar medallardan tashqari diplom, faxriy 
yorliq hamda esdalik sovg‘alar bilan rag‘batlantirildi.

Tolibjon ERGASHEV
(“Xalq so‘zi”).

tanishtirgan Shuhrat Ro‘ziyevning 
tushuntirishicha, bu “baza”ning ishi.

— Iste’molchi  hisoblagichni 
o‘rnatgach, uning ko‘rsatkichlarini har 
oy uzsuv.uz sayti orqali bazaga kiritib 
borishi kerak, — deydi u. — Agar bir 
oydan oshiq vaqt davomida hisoblagich 
ko‘rsatkichi bazaga kiritilmasa, unda 
baza abonentga avtomatik ravishda 
avvalgi oylardagi o‘rtacha ko‘rsatkich 
asosida suv iste’molini yozadi. 
Buni odamlarimiz tushunmayapti. 
Suvdan foydalanmagan taqdirda 
ham hisoblagichning ko‘rsatkichini 
har oy uzsuv.uz sayti orqali yoki 
bevosita bo‘limga murojaat qilib, 
bazaga kiritib borish kerak. Aks holda 
baza avtomatik tarzda uning hisobiga 
suv iste’molini qo‘sha boshlaydi.

Albatta, sayt orqali o‘z “shaxsiy 
kab inet i ”ga k i r ib ,  h isob lag ich 
ko‘rsatkichini u yerda qayd etish 
hammaning ham qo‘lidan kelmasligi 
yoki bunga imkonsiz bo‘lishi mumkin. 
Har oy hududiy suv ta’minoti bo‘limiga 
kelib, hisoblagich ko‘rsatkichini 
qayd ettirib ketishga ham kimdir 
vaqt topmaydi, kimningdir yodidan 
ko‘tariladi. Ushbu nuqtai nazardan 
iste’molchiga iste’mol qilmagan 
suv uchun ham to‘lov yozadigan 
“baza”ning ishini esa tushunish qiyin...

Tumanning To‘raqul qishlog‘ida 
yashovchi yana bir guruh aholining 
e’tirozi esa “baza”ga emas, balki suv 
ta’minoti bo‘limi xodimlaridan.

Ularning aytishicha, hududga 
markazlashgan quvur orqali suv talab 
darajasida bormay qo‘ygach, 2016-yil 
1-yanvardan tarmoqdan uzilib, suvni sotib 
olib ichishga o‘tilgan. Bu haqda o‘sha 
vaqtda tuman suv ta’minoti bo‘limiga 
yozma ravishda ma’lum qilingan. 
Bo‘lim xodimlari borib, bu haqda tegishli 
dalolatnoma rasmiylashtirgan ham. Lekin 
oradan uch yil o‘tib ularga suv iste’molidan 
qarzdorligi, to‘lovni o‘z vaqtida amalga 
oshirmasa, tegishli tartibda jarimaga 
tortilishi haqida talabnoma kelgani g‘alati!

Yana ichilmagan suv uchun yugur-
yugur, ovoragarchilik. Tuman suv 
ta’minoti bo‘limiga yana murojaat 
q i l i nad i .  Bo ‘ l imdan  hududga 
biriktirilgan vakil ishtirokida ularning 
markazlashgan suv tarmog‘idan 
uzi lgani ,  qarzi  yo‘ql ig i  haqida 
dalolatnoma tuzilib, belgilangan 
qarzdorlik noreal qarzdorlik sifatida 
baholanadi.

Qizig‘i, bu hanuz davom etib 
kelayotir. Aholi har yili o‘zlarining 
markazlashgan suv ta’minotiga 
ulanmagani, hisoblangan qarzdorlik 
esa asossiz ekanligini isbotlash bilan 
ovora. Buning uchun sovurilayotgan 
vaqt, mablag‘, asabbuzarlikni esa 
tushunish qiyin emas.

Afsuski, bu holatga na tuman 

suv ta’minoti bo‘limi rahbari va na 
bo‘lim bosh muhandisidan jo‘yali 
javob ololdik. Ular holatni qayta 
o‘rganib ko‘rishlari kerakligini aytish 
bilan cheklanishdi, xolos. Bo‘limdan 
To‘raqul qishlog‘iga biriktirilgan vakil 
— Javohir Jabborov esa, haqiqatan 
ham, ro‘yxatdagi fuqarolarning 
markazlashgan suv ta’minotidan 
uzilganini inkor etmadi.

— To‘g‘ri, 2016-yilda bu xonadonlar 
tarmoqdan uzilgan, — deydi u. — 
Biroq keyin nazorat Majburiy ijro 
byurosiga o‘tgach, ular ro‘yxatni 
bizdan olib, bazaga kiritgan. Natijada 
ro‘yxatdagi “muzlatilgan” iste’molchilar 
ham bazaga kiritib yuborilgan bo‘lishi 
mumkin. Endi ularni bazadan chiqarish 
uchun bizga ariza bilan murojaat 
qilishi, shundan so‘ng tegishli hujjatlar 
rasmiylashtirilib, “Qashqadaryo suv 
ta’minoti” MCHJga yuborilishi kerak. 
Bo‘limning o‘zida esa iste’molchini 
bazadan chiqarish imkoni yo‘q.

Qiziq-a, vakil Javohir Jabborov 
muammodan xabardor. Bundan 
oldin ham ushbu murojaatchilarning 

tarmoqdan uz i lganl ig i ,  u larga 
hisoblangan qarzdor l ik  noreal 
ekanligi to‘g‘risidagi dalolatnomaga 
imzo chekkan. Biroq aholi bu haqda 
bo‘limga rasman ariza bilan murojaat 
qilmagani uchun, muammo davom 
etib kelayotgan emish... 

Bu bizning kuzatganimiz — 
“Qashqadaryo  suv  ta ’m ino t i ” 
MCHJning Qarshi tuman suv ta’minoti 
bo‘limidagi gaplar. Biroq bunday 
muammo boshqa hududlarga ham 
begona emas. Kimdir haqiqatan 
yetkazib berilgan ichimlik suvi haqini 
o‘z vaqtida to‘lamayotgan bo‘lsa, 
aslida iste’mol qilmagan suv uchun 
nomiga yozilgan qarzdorlikni yopa 
olmay ovora bo‘lib yurganlar ham 
kam emas.

Muammoni o‘rganish chog‘ida 
yoshi ulug‘ bir onaxonning gaplari 
e’tiborimizni tortdi: “Mana, svet 
bilan gaz muammo bo‘lmayapti-
ku, ishlatganimizga yarasha pulini 
to‘layapmiz, hammasi ochiq-oydin, 
hisob-kitobli,  suvniki esa doim 
muammo”, deya e’tiroz bildirdi u.

“SUVDAN QARZIMIZ YO‘Q, LEKIN...”
Aholini markazlashgan holda ichimlik suvi bilan ta’minlash eng dolzarb masalalardan biri 

hisoblanadi. Shundan kelib chiqqan holda bugun mamlakatimizda bu borada tizimli ishlar amalga 
oshirilmoqda. Natijada ko‘plab chekka hududlarga ham obihayot yetib boryapti.

Binobarin, tizimdagi ishlarni yuqori bosqichga ko‘tarish, markazlashgan suv ta’minotiga ega 
hududlar qamrovini yanada kengaytirish ko‘p jihatdan aholining suv uchun belgilangan to‘lovni 
o‘z vaqtida amalga oshirishiga ham bog‘liq. Ammo ba’zida negadir suvdan qarzi yo‘qlarning arzi 
ko‘payib bormoqda.

Dolzarb mavzu

Haqiqatan ham, elektr va tabiiy gaz ta’minotida onlayn hisoblagichga 
o‘tilgach, bu boradagi muammolarga barham berildi. Ichimlik suvi ta’minotida 
esa bugungi to‘lov tizimi o‘zini oqlamayotgan ekan, “O‘zsuvta’minot” AJ 
mas’ullari sohaga zamonaviy texnologiyalarni joriy etish haqida bosh qotirishi 
zarur, nazarimizda. Toki, hech kim ichmagan suvi uchun badal to‘lashga 
majbur bo‘lmasin.

Jahongir BOYMURODOV
(“Xalq so‘zi”).

Xorazm tomonlarda

Utilizatsiya

EKSPORT 5 MILLION 
DOLLARGA YETADI

Maishiy chiqindilarni to‘plash, tashish, utilizatsiya 
qilish va qayta ishlash ishlarining samarali tashkil 
etilishi ekologik muammolarni bartaraf qilish bilan birga, 
iqtisodiyotga ham katta foyda. Shu bois Surxondaryo 
viloyatida bu borada bir qator loyihalar amalga 
oshirilmoqda.

chiqindi utilizatsiya qilinib, bir 
martalik polietilen plyonkalardan 
granula tayyorlanmoqda. Loyiha 
doirasida tayyor polietilen plyonka 
va quvurlar ishlab chiqarishni 
ham yo‘lga qo‘yamiz.

Ta’kidlash joizki, viloyatda 
12 ta maishiy chiqindi poligoni 
mavjud. Bu yerda yil davomida 
jami 380 — 400 ming tonna 
chiqindi yig‘iladi. Shundan 
120 — 130 ming tonnasi 15 
ta mahalliy korxonada qayta 
ishlanib, yarimtayyor va tayyor 
mahsulotga aylantirilmoqda. 

Ilhom RAHMATOV
(“Xalq so‘zi”).

Sport

TOG‘ TO‘SIQLARI YENGILDI
Jizzax viloyatining 

Baxmal tumanidagi 
Jo‘m-Jo‘m 
qishlog‘ida ekstremal 
tog‘ turizmi bo‘yicha 
o‘tkazilgan jahon 
chempionati 
yakunlandi. Uch 
kunlik musobaqada 
jami 24 jamoadan 
250 nafardan ziyod 
xorijiy va mahalliy 
sportchilar ishtirok 
etdi.

huquqiy yordam ko‘rsatish 
markazida “Xavfsiz bolalik” 
konsepsiyas i  bo ‘y icha 
tarbiyalash ishlari yo‘lga 
qo‘yildi. 

B u n d a n  t a s h q a r i , 
yoshlarning bo‘sh vaqtlarini 
mazmunli o‘tkazish, ularning 
bekorchilikdan yot g‘oyalar 
ta’siriga tushib qolishining 
oldini ol ish maqsadida 
maktablarda xorijiy tillarni 
va turli kasblarni o‘rganish 
bo‘yicha to‘garaklar ochildi. 

Ma’lumotlarga ko‘ra, 
umumta’lim maktablarida 
kasbga o‘rgatish bo‘yicha 
maxsus xonalarni zarur 
jihozlar bilan ta’minlash 
uchun mahalliy byudjetdan 
20 mlrd. so‘mdan ziyod 
mablag‘ sarflangan.

“XAVFSIZ BOLALIK” 
KONSEPSIYASI

O‘quvchi yoshlar ishtirokidagi yo‘l-transport 
hodisalarining va turli huquqbuzarliklarning 
oldini olish maqsadida Xorazm viloyati ichki 
ishlar boshqarmasi tomonidan “Xavfsiz bolalik” 
konsepsiyasi ishlab chiqildi.

SITUATSION
MARKAZ ISHGA 

TUSHIRILDI

Tuproqqal’a tumanining Muhabbat mahallasi 
jinoyatchilik ko‘rsatkichlari yuqori bo‘lgani uchun 
“qizil hudud” toifasiga kiritilgan. Shu bois mahallani 
jinoyatchilikdan xoli hududga aylantirish maqsadida 
tuman ichki ishlar bo‘limi tomonidan fuqarolar yig‘ini 
bilan hamkorlikda bir qator chora-tadbirlar amalga 
oshirilyapti.

hududida joylashgan ushbu manzilda 
aholining tabiiy gaz, elektr energiyasi, toza 
ichimlik suvi ta’minoti kabi masalalarda 
uzoq yillar davomida yig‘ilib qolgan 
muammolar mavjud edi. Shu bois amalga 
oshirilayotgan sa’y-harakatlar mahalla 
ahlining minnatdorligiga sabab bo‘lmoqda. 

— Ko‘chalarimiz oxirgi marta qachon 

ta’mirlangani esimda yo‘q, — deydi Navo 
ko‘chasida istiqomat qiluvchi Zulxumor 
Eraliyeva. — Kutilmaganda boshlab 
yuborilgan xayrli ishlar natijasida 11 
kilometr masofadagi ichki yo‘llarga asfalt 
bosilmoqda. Salkam 3 km. masofaga 
yangi suv quvurlari yotqizilib, har bir 
xonadonga suv jo‘mraklari o‘rnatilyapti. 
Hozirdanoq mahallamiz tumanimizdagi 
obod hududlardan biriga aylandi. 

Darvoqe, mahallada obodonlashtirish 
ishlari bilan bir qatorda, aholi salomatligini 
tiklash maqsadida tibbiy ko‘rik tashkil 
etildi. “Ayollar daftari”ga kiruvchi 79 
xotin-qiz va “yoshlar daftari”dagi 13 nafar 
o‘g‘il-qiz doimiy daromad manbaiga ega 
bo‘ldi. Kam ta’minlangan, ehtiyojmand 
oilalarga amaliy ko‘mak ko‘rsatilishi 
barobarida turarjoylarini ta’mirlash ishlari 
olib borilyapti. 

Shu bilan bir qatorda, mahalladagi 
ijtimoiy soha obyektlarida ham mukammal 
ta’mirlash ishlari yo‘ lga qo‘yi lgan. 
Boshlangan ishlar o‘z yakuniga yetgach, 
Qutlug‘ mahallasi nafaqat Jalaquduq 
tumanidagi, balki viloyatdagi namunali 
manzillardan biriga aylanadi.

Saminjon HUSANOV
(“Xalq so‘zi”).

MAHALLA NOMIGA MOS BO‘LMOQDA
Hududlar infratuzilmasini shakllantirish orqali aholi turmush 

sharoitini yaxshilashda “Obod xonadon — obod ko‘cha — obod 
mahalla” tamoyili asosida amalga oshirilayotgan ishlarning 
ahamiyati katta.

Infratuzilma
profilaktika inspektorlariga 
yordamchi sifatida aholi 
bandligiga ko‘maklashish 
markazi tomonidan 5 nafar 
jamoatchi xodim jalb etilib, 
x i zma tda  f oyda lan i sh 
uchun elektroskuterlar bilan 
ta’minlandi.

Shuningdek, “Obod va 
xavfsiz mahalla” tamoyili 
asosida nizoli va notinch 
oilalar, ota-ona nazoratisiz 
qolgan bolalar, yot g‘oyalar 
ta’siriga tushib qolgan yoshlar 
bilan ishlash bo‘yicha bir 
qator chora-tadbirlar amalga 
oshirilayotir. 

Bu kabi xayrli ishlar o‘z 
samarasini bermoqda.

Odilbek ODAMBOYEV
(“Xalq so‘zi”).

